
द्वितीय वर्धापनानिमित्त हार्दिक
 शुभेच्छा!

मौन आंदोलनमौन आंदोलन



निरूपण 

डॉ. चन्द्रहासशास्त्री 
सोनपठेकर

आधुनिक केसरी 

भक्तानां कामधेनुस्त्वं देह्यचलाचलां 
शिवे | दारिद्र्यदु:खनाशाय दुर्गां देवीं 

नमाम्यहम् || ५० || हे शिवे, तू भक्तांची 
कामधेनु आहेस. मला अचल अशी संपदा 
प्रदान कर. दारिद्र्यदु:ख नष्ट करण्यासाठी 

मी दुर्गा देवीला नमन करतो.

गुरू आपल्याला अंतिम सुख दाखवितात

आधुनिक केसरी 

तणाव हा तुमच्या जीवनातील बदलांना तुमच्या शरीराचा प्रतिसाद 
आहे. कारण जीवनात सतत बदल होत असतात. रोजच्या रोज 
घरापासून अथवा कामावर जाण्यापासून ते अगदी लग्न, घटस्फोट 

किंवा प्रिय व्यक्तीचा मृत्यू यासारख्या 
जीवनातील मोठ्या बदलांशी जुळवून 
घेणे; यासारख्या नित्यक्रमातील बदल, 
तणाव टाळता येत नाहीत. तुमचे 
ध्येय सर्व ताणतणाव दूर करणे नसून 
अनावश्यक ताण दूर करणे आणि 
बाकीचे प्रभावीपणे व्यवस्थापित करणे, हे 
असले पाहिजे. तणावाची काही सामान्य 
कारणे आहेत, जी अनेक लोकांना 
अनुभवायला येतात, परंतु प्रत्येक 
व्यक्ती वेगळी असते. त्यामुळे प्रत्येक 

व्यक्तीचे तणाव देखील भिन्न असतात. तणाव अनेक स्त्रोतांकडून 
येऊ शकतो, ज्यांना तणावदार म्हणून ओळखले जाते. कारण ज्याला 
तणावपूर्ण समजले जाते, त्याबद्दलचा आपला अनुभव, जीवनात आपण 
जे अनुभवतो त्याबद्दलच्या आपल्या अनोख्या जाणिवेमुळे, आपल्या 
स्वतःच्या व्यक्तिमत्त्व गुणधर्म, उपलब्ध संसाधने आणि सवयीनुसार 
विचार करण्याच्या पद्धतींवर आधारित असतो अथवा तयार होतो. 
अशावेळी परिस्थिती तणावपूर्ण म्हणून ओळखली जाऊ शकते. एका 
व्यक्तीद्वारे तणाव देणारे आणि दुसर्‍याद्वारे फक्त आव्हान देणारे असेच 
वातावरण असते. अनेक लोकांना त्यांच्या नोकऱ्या, नातेसंबंध, आर्थिक 
समस्या आणि आरोग्य समस्या, तसेच गोंधळ किंवा व्यस्त वेळापत्रक 
यासारख्या अधिक सांसारिक गोष्टींमुळे ताण येतो. या ताणतणावांचा 
सामना करण्यासाठी कौशल्ये शिकल्याने तुमचा तणावाचा अनुभव कमी 
होण्यास मदत होऊ शकते. जेव्हा आपण स्वतःला अशा परिस्थितीत 
शोधतो, तेव्हा आपल्याकडून अधिक अपेक्षा असतात, परंतु अशावेळी 
आपले नियंत्रण थोडे असते आणि काही निवडीवर ते अवलंबून असते. 
त्यामुळे आपल्याला तणावाचा अनुभव येण्याची शक्यता असते. जेव्हा 
आपल्याला सुसज्ज, सुखद वाटत नाही तेव्हा आपल्याला तणाव देखील 
जाणवू शकतो.

आनंदी 
पहाट

विद्यावाचस्पती विद्यानंद 
संपर्क  क्र. 7709612655

सदगुरुं चा महिमा
आधुनिक केसरी 

संताच्या संगतीत आपल्या मनावर जो 
परिणाम होतो, त्यावरून 
आपण संताची परिक्षा 
करावी. माझे चित्त जिथे 
निर्विषय होईल तिथेच 
संताची खरी जागा 
म्हणता येईल. ज्याला 
भगवत्प्राप्तीची तळमळ 

लागली आहे, त्यालाच शिष्य म्हणावे. जो 
गुरू‍आज्ञेबाहेर जात नाही, आणि गुरू हेच 
भगवंतप्राप्तीचे साधन मानतो, तो सच्छिष्य 
होय. गुरूपरता देवधर्मच नाही मानू. 

गुरु कुणाला करावे ? जिथे आपले 
समाधान होते तेच गुरुपद म्हणावे. गुरुपद 
कुठेही एकच असते. गुरूला कोठे आडनाव 
असते का ? गोंदवलेकर गोंदवल्यास राहात 
असतील, दुसरा कोणी आणखी कोणत्या 
गावी राहात असेल. म्हणून लौकिक आडनाव  
जरी निराळे झाले तरी गुरुपद हे सर्वकाळी 
अबाधित असेच असते. तुमचे जिथे समाधान 
झाले त्याला गुरू समजा, आणि तो जे साधन 
सांगेल त्यातच त्याला पहा; त्याच्या देहाकडे 
पाहू नका.   क्रमश:

विनायक दि.पत्की
संपर्क  क्र. ९४२२२४२५१७

तणावपूर्ण वातावरणावर 
मात करावी

निवडक सुभाषिते
आधुनिक केसरी 

क्षणशः कणशचैव विद्यामर्थं च साधयेत् । 
क्षणत्यागे कुतो विद्या कणत्यागे कुतो धनम् ॥ 

स्पष्टीकरण - आठ महिने केवळ खेळण्यात वाया घालवायचे 
आणि शेवटचे महिना-दोन महिने अभ्यास करून कसेबसे 

परीक्षेत उत्तीर्ण व्हायचे, याला विद्या मिळविणे म्हणत नाहीत. 
ज्ञानासाठी क्षणाक्षणाचा प्रयोग करावा लागतो. धनाचेही तसेच 

आहे. लहान लहान फायद्याविषयी जागरूक राहूनच मोठा 
धनलाभ साधता येतो.

● पं. महादेवशास्त्री जोशी, पुणे

 

विश्वास देशपांडे 
संपर्क  क्र. 9403749932

उगवतीचे रंगउगवतीचे रंग
आधुनिक केसरी 

पिंकी, राजेश दोघांनी आनंदानं टाळ्या वाजवल्या. ' बाबा, जाऊ या ना 
मस्त कुठेतरी. ' पिंकी म्हणाली. ' बरं बरं आता तुम्ही सगळे म्हणताय तर जाऊ 
या. आपल्या गावाजवळ एक अभयारण्य आहे. तिथे शंकराचं एक हेमाडपंती 
देऊळ पण आहे. तुम्हाला मस्तपैकी झाडं, प्राणी सुद्धा बघायला मिळतील. ' 
श्यामराव म्हणाले. चला, जा आता. तुमचा गृहपाठ पूर्ण करा. मग थोडावेळ 
बाहेर खेळायला जा. ' मुलं आनंदानं तिथून निघून गेली.  दुसऱ्या दिवशी 
सकाळीच श्यामराव, श्यामलाताई, राजेश, पिंकी आणि त्यांची पिंकी जंगल 
सफारीला निघाले. काही ठिकाणी रस्ता कच्चा होता. त्यामुळे प्रवासाला वेळ 
लागत होता. आता ऊन झाले होते आणि मुलांना भूक लागली होती. रस्त्यात 
एक विस्तीर्ण पसरलेले वडाचे झाड श्यामरावांना दिसले. त्यांनी तिथे गाडी 
थांबवली. सगळे गाडीतून खाली उतरले. श्यामलाताईंनी गाडीतून जेवणाचे 
डबे काढले. श्यामरावांनी राजेश आणि पिंकीला गाडीतील सतरंजी काढून 
खाली टाकायला सांगितली. आता सगळेच छानपैकी बसून जेवणाचा आस्वाद 

घेऊ लागले. राजेश म्हणाले, ' बाबा, इथे किती छान, फ्रेश आणि थंड वाटते 
आहे ! हवा पण छान आहे.   राजेश, हे कोणते झाड आहे माहिती आहे का 
? ' बाबांनी विचारले. 'बाबा, मी सांगू ? ' पिंकीने विचारले.   हो सांग की '  ' 
हे वडाचे झाड आहे. बाबा, बघाना याला पारंब्या किती फुटल्या आहेत ! 
पिंकी म्हणाली.  ' अगदी बरोबर आहे पिंकी. वडाच्या झाडाला खूप पारंब्या 
फुटतात. त्या पुन्हा जमिनीत जाऊन वाढतात. हे झाड खूप मोठे वाढते. काही 
काही वटवृक्ष तर एवढे मोठे असतात की त्यांच्या छायेत एकाच वेळी पाच ते 
दहा हजार लोक सुद्धा बसू शकतात. प्राचीन काळामध्ये व्यापारी उन्हापासून 
संरक्षण करण्यासाठी या झाडाच्या सावलीत थांबत असत म्हणून या झाडाला 
इंग्रजीमध्ये बनियन ट्री असेही म्हटले जाते. आणि ही झाडे दीर्घायुषी असतात 
बरं का राजेश. काही झाडे तर हजार वर्षांपर्यंत जगतात. ' बापरे, आश्चर्यच 
आहे. माणसापेक्षा सुद्धा ही झाडे जास्त जगतात. ' राजेश उदगारला.  हो 
राजेश, वड, पिंपळ यासारखी झाडे खूप वर्षे जगतात. हे अक्षय वृक्ष आहेत. 
यांना पवित्र मानून त्यांची पूजा केली जाते. ' राजेशची आई शाळेत विज्ञान 
विषय शिकवायची. ती म्हणाली, ' राजेश, पिंकी , तुम्हाला माहिती आहे का 

की वड, पिंपळ, औदुंबर, चिंच, कडुलिंब यासारखी झाडे वातावरणातील 
कार्बन डाय ऑक्साईड शोषून घेतात आणि आपल्याला शुद्ध प्राणवायूचा 
पुरवठा करतात. पिंपळ वातावरणातील १००% कार्बन डाय ऑक्साईड 
शोषून घेतो तर वड आणि कडुलिंब अनुक्रमे ८० आणि ७५ टक्के कॉ डा 
ऑक्साईड शोषून घेतात. वातावरण शुद्ध करणाऱ्या या निसर्गाच्या गाळण्याच 
आहेत. ' अरे वा, झाडे किती उपयोगी पडतात मानवाच्या !' राजेश म्हणाला.  
 अगदी बरोबर आहे राजेश, ' बाबा म्हणाले. पण राजेश आणि पिंकी तुम्हाला 
सांगतो की ही सगळी आपली देशी झाडं बरं का ! पर्यावरण शुद्धीसाठी ही 
फार मदत करतात. पण गुलमोहर, निलगिरी यासारखी झाडे मात्र या दृष्टीने 
फारशी उपयोगाची नाहीत. या झाडांची सावली फारशी पडत नाहीत. या 
झाडांवर पशुपक्षीही घरटे करत नाहीत. पण जे पशुपक्षांना कळते, ते मानवाला 
मात्र कळत नाही. बाळांनो, तुम्ही थोडावेळ आईशी बोला. तोपर्यंत मी 
जवळपास आणखी काही बघण्यासारखे आहे का त्याचा तपास करतो. '

लहान काठी

घराघरात स्वर्वेद, मनामनांत 
स्वर्वेद, जनमनांत स्वर्वेद !

ज्ञान जिवन परकाश है, कर्म भक्ति का 
रुप ।  ज्ञानहीन नर अन्ध है, परै महा भवकूप 

।।०७।। (स्वर्वेद चतुर्थ मण्डल चतुर्थ अध्याय) 
०४/०४/०७ 

मूळ भाष्याचा मराठी अनुवाद  : 
ज्ञान जीवनाचा प्रकाश आहे. ज्ञानाद्वारेच कर्म 
आणि भक्तीचे स्वरूप जाणले जाते. ज्ञानहीन  
अंध जीवन अपार संसार धारेत पडून नष्ट होते. 

ज्ञानाने जीवन प्रकाशित होऊन यथार्थ तत्व 
जाणल्यामुळे मोह, शोकरहित होउन जाते.

संदर्भ : हा ग्रंथ तुम्हाला हवा असल्यास 
वाॅट्स‌ॲप करा ८५५४८८३१६६.

स्वर्वेद रचनाकार 
अनन्त श्री सद्गुरू 
सदाफल देवजी 

महाराज 

आधुनिक केसरी 

एक लहान मुलगा एका विहिरीजवळ उभा होता. त्याची एक 
वस्तू आत पडली होती. ‘ ती काढण्यासाठी मी आत उडी 
मारतो ’ असे तो म्हणू लागला. त्यावर तिथे होता तो एक मनुष्य 
म्हणाला, ‘ तू असे करू नकोस, आत पडून बुडून जाशील. ’ 
तरी पण तो ऐकेना, एवढ्यात त्याचा बाप तिथे आला. त्यानेही 
मुलाला पुष्कळ सांगून पाहिले, पण तो ऐकेना, मग त्या मुलाला 
बापाने धाक दाखवून आणि मार देऊन 
घरात नेले. आता, मुलाला मारले म्हणून 
तुम्ही बापाला दोष द्याल का ? एकुलता एक 
मुलगा, नवस करून झालेला, त्याला जाऊ 
दिले असते तर काय झाले असते ? ” असे 
म्हणाल का ? नाही ना ? तर मग गुरू तरी 
काय करीत असतो ? आपण विषय मागत 
असतो आणि ते दिले तर आपण त्यात बुडून 
मरू हे त्याला माहीत असते; म्हणूनच तो 
आपल्याला त्यातून वाचविण्यासाठी चार गोष्टी 
सांगून पाहतो. आपण तेही न ऐकले, तर तो 
आपत्ती वगैरे आणून धाक दाखवितो. आपण त्याबद्दल रडत 
असलो तरी तो आपल्याला त्यातून वर ओढीतच असतो. आपण 
तर चांगले शिकले-सवरलेले; त्या मुलाप्रमाणे अज्ञान नसून 
चांगले वयस्कर; तरीसुद्धा आपल्याला विषयात उडी घ्यावीशी 
वाटते. गुरूने सांगितले ‘ लग्न करू नकोस ’, तर आपण ‘ 

लग्न कधी होईल ’ म्हणून त्याच्या पाठीस लागत असतो. आणि 
शेवटी तर ‘गुरूला समजतच नाही’ असे म्हणण्यापर्यंत आपली 
मजल जाते ! सध्या दिसते तेच सुख आपण खरे असे मानीत 
असतो. पण अंतिम सुख काय, हे गुरूला कळत असते. म्हणून 
तो सध्या दिसणाऱ्या सुखापासून आपल्याला परावृत्त करीत 
असतो. तेव्हा, आपण गुरुवचनावर विश्वास ठेवून त्याच्या 
आज्ञेप्रमाणे वागणे हेच श्रेयस्कर आहे. तो जे साधन सांगेल तेच 
करीत राहावे, म्हणजे आपल्याला अंतिम सुखाचा लाभ होईल. 

गुरू आज्ञा करतो म्हणजे काय करतो ? तर 
आपले मन जिथे गुंतले असेल तिथून त्याला 
काढण्याचा तो प्रयत्न करतो. भगवंत भक्ताची 
संकटे नाहीशी करतो, म्हणजे त्याची प्रापंचिक 
संकटे दूर करतो असे नाही. ती काय, सहज 
दूर करता येतात; पण भक्ताला समाधानात 
ठेवून संकटे सहन करण्याची शक्ती भगवंत 
देतो. भक्ताला तो नेहमी स्मरणात ठेवतो. असे 
भक्तच संतपदाला पोहोचतात. एखाद्या विद्वान् 
माणसाची विद्वता ओळखायला आपण थोडे 
तरी विद्वान झाले पाहिजे, त्याचप्रमाणे, संत 

ओळखायला संतांच्या ठिकाणी असणारा गुण थोडा तरी आपल्या 
ठिकाणी असला पाहिजे. संतांचा मुख्य गुण म्हणजे, ते भक्तीला 
चिकटलेले असतात. सत्पुरुषांचे बाहेरून वागण्याचे प्रकार त्या 
त्या देशकालमानाने निरनिराळे असतात, पण आतले भगवंताचे 
प्रेम मात्र सर्वांचे एकच असते.

वृक्षवल्ली आम्हा सोयरी वनचरेवृक्षवल्ली आम्हा सोयरी वनचरे

एके दिवशी अकबर आणि 
बिरबल बागेत फेरफटका 
मारत होते. बिरबल एक 
मजेदार गोष्ट अकबरला सांगत 
होता. अकबर त्या गोष्टीचा 
आनंद घेत होता. अचानक 
अकबरला बांबूचा एक तुकडा 
जमीनीवर पडलेला सापडला. 
त्याला बिरबलची परीक्षा 
घ्यायची एक युक्ती सुचली. 
त्याने तो बांबूचा तुकडा 
बिरबलला दाखवला व त्याला 
म्हणाला ‘तू या काठीला न 
कापता लहान करू शकतो 
का? ’

बिरबलने गोष्ट सांगायची 
थांबविली व अकबरच्या 
डोळयात बघितले. अकबर 
त्याच्याकडे बघून हसला. 
बिरबलला समजले की 
अकबर गंमत करण्याच्या 
मूडमध्ये आहे. तरीही एका 
विचित्र प्रश्नाचे उत्तर हे 
तितकेच विचित्र असते. 
बिरबलने आपल्या आसपास 

बघितले. त्याने एक बागकाम 
करणाऱ्याला फिरताना 
बघितले ज्याच्या हातात 
एक मोठी बांबूची काठी 
होती. बिरबलने त्याला शांत 
रहाण्यास सांगितले.

तो बागकाम करणारा 
जवळ आला तेव्हा बिरबलने 
त्याच्या हातातील काठी 
घेतली व ती उजव्या हातात 
पकडली. त्यानंतर त्याने 
महाराजांच्या हातातील काठी 
घेतली व ती आपल्या डाव्या 
हातात पकडली. ‘आता 
कृपया या दोन्ही काठयांकडे 
बघा.’बिरबलने अकबरला 
सांगितले, ‘तुमची काठी लहान 
दिसत आहे. मी हिला कापले 
देखील नाही, तरीसुध्दा ती 
लहान दिसते आहे. कारण, 
मी बागकाम करणाऱ्याच्या 
हातातील काठी तुमच्या 
काठीसमोर पकडली आहे जी 
तुमच्या काठीपेक्षा मोठी आहे.’ 
बिरबलच्या या युक्तीवर 
बादशहा अकबर खूष झाला.

देहरूप झाला | आत्माराम ||
आषाढीची वारी | श्रावणाच्या सरी || 

रानात उभारी | चैतन्याची ||१|| 
भक्तीत फूलला | सावताचा मळा || 

अभंग सोहळा | मंदिरात ||२|| 
जनाईची ओवी | जात्यासंगे फिरे || 
जन्माचे या फेरे | मुक्त झाले ||३|| 
ज्ञानाई-तुकाई | अद्वैताचे लेणे || 
कैवल्य चांदणे | भिमातीरी ||४ 

श्रावण सरीत | सावळा भिजला || 
देहरूप झाला | आत्माराम ||५||

प्रा.ज्ञानेश्वर कुलकर्णी (वतनी) 
संपर्क  क्र. ९४०३०२९१७८

सचिन कोरडे
धाराशिव : सर्वसामान्य कुटुंबामध्ये जून-जुलै महिना 
आर्थिक चचणीचा असतो. या महिन्यात शेतकऱ्याला 
शेतातून उत्पन्न येण्याऐवजी खरीप हंगामातील पेरणी, 
कोळपणी, खत, बी-बियाणे,शाळेत मुलांचे शिक्षण 
यामुळे बळीराजाच आर्थिक गणित पूर्णतः बिघडलेले 
असते.त्यातच तीन वर्षानंतर यावर्षी अधिक मास आला 
आहे. 
मागील अधिकच्या मास कोरोना काळात आल्यामुळे 
सासरे पाटलांनी जेवायला धोंड दान दिले नाही, आता  
सोन्याचे भाव कमी झालेले आहेत आणि कोरोना 
संकटही संपून गेले आहे. आता जावयासमोर कारण 
तरी कुठले करावे,  त्यामुळे सासरेबुवासाठी हा महिना 
दुष्काळात तेरावा महिना घेऊन आला आहे. 
जावई राजा हाताच्या बोटाकड वारंवार बघत 

सासरवाडीच्या फोनची वाट बघत आहे. आषाढ महिना 
संपताच अधिक श्रावण म्हणून सुरू होणारा अधिक 
मास हा यावर्षी सामान्यांसाठी खर्चिकच होणार आहे,हा 
अधिक मास महिन्यामुळे सासरे पाटलांच आर्थिक 
गणित बिघडणार आहे. 
 कालगणनेत दर तीन वर्षांनंतर येणारा अधिक मास 
हा चंद्र वर्षीय व सौर वर्ष यात पडलेला तीस दिवसांचा 
फरक भरून काढत असतो. यावर्षी १७ जुलैपासून 
अधिक मासास प्रारंभ होत आहे. ग्रामीण भागात आजही 
अधिक मास हा धोंड्याचा महिना म्हणून ओळखला 
जातो. - अधिक मासाचे स्वामी हे भगवान विष्णू 
आहेत.  तर पती-पत्नीला लक्ष्मी-नारायण जोडा म्हणून 
ओळखले जातात. • त्यामुळे धोंड्याच्या महिन्यात 
मुलगी व जावई यांना जेवणाचे आमंत्रण दिले जाते. 

त्यात त्यांना धोंडे दान केले जाते. त्यानंतर कालांतराने 
सोने-चांदी या मौल्यवान वस्तू जावई बापूंना देण्याची 
प्रथा निर्माण झाली. 
यंदा १८ जुलैपासून १६ ऑगस्टपर्यंत धोंड्याचा महिना 
असणार आहे. या महिन्यात जावईबापूंना सोन्याचा 
किंवा चांदीचा धोंडा दिला जातो. अधिक मासात 
जावयाला वाण देण्याची प्रथा आहे. याला धोंडा असेही 
म्हणतात. येत्या १८ जुलैपासून ज्येष्ठ मासास प्रारंभ 
झाला असून, जावयांसाठी हा सुगीचा महिना ठरतो. 
विशेषतः नवविवाहितांसाठी अधिकचा महिना म्हणजे 
पर्वणी म्हणावे लागेल. त्यात सुवर्णपेढ्या आणि मिठाई 
व्यापारी आघाडीवर आहेत. सुवर्णपेढ्यांनी जावयांना 
खूश करण्यासाठी आकर्षक चांदीचे दिवे, तबक 
आणले आहेत. सोने आणि चांदीचे दर या महिन्याभरात 
कमी झाल्याने सासरेबुवांकडून धोंड्याच्या महिन्यात 
सोन्या चांदीचे काहीतरी धोंडदान मिळणार यासाठी 
जावयांच्या आशा अपेक्षा पल्लवीत झाल्या आहेत. 

हा पुरुषोत्तम मास आहे. दान करणे हे पावित्र्य 
असल्याने,धोंड्याच्या महिन्यात तर जावयांना आवर्जून 
धोंडे दान करायला हवे-धनंजय (देवा) जोशी.

 चंद्रपूर शहरात मागील आठवड्यात झालेल्या अतिवृष्टीमुळे अनेक 
प्रभाग जलमय झाले आहे. यात ७०० ते ८०० घरांमध्ये पाणी शिरून 
नागरिकांचे प्रचंड नुकसान झाले व अनेक नागरिकांना स्थलांतरित 
करण्यात आले. तर अजूनही काही प्रभागात जल संकट कायम असून 
पूर पीडित नागरिक, व्यवसायिक यांना तातडीने मदत पुरविणे गरजेचे 
चंद्रपूर शहर वासिय पूरपीडितांकडे सरकारने गांभीर्याने लक्ष द्यावे असा 
प्रश्न उपस्थित करीतमाजी मंत्री आ.वडेट्टीवारांनी सुरू असलेल्या 
पावसाळी अधिवेशनात सभागृहाचे लक्ष वेधले.

   

तलावांच्या दरुुस्तीसाठी त्वरित निधी द्या
माजी मंत्री वडेट्टीवार : निधीअभावी प्रशासन हतबल

आधुनिक केसरी न्यूज 

चंद्रपूर : मागील आठवड्यात झालेल्या अतिवृष्टीमुळे विदर्भातील 
१४ तलावे फुटली. यामुळे शेतकऱ्यांचे 
प्रचंड नुकसान झाले असतानाही 
संबंधित विभागाकडे तलाव 
दुरुस्तीकरिता निधी नसल्याने प्रशासन 
हतबल होऊन बसले आहे. तर आगामी 
दिवसांमध्ये ढगफुटी किंवा अतिवृष्टी 
झाल्यास शेतीचे प्रचंड नुकसान 
जनसामान्य नागरिकांचे जनजीवन 

विस्कळीत , तसेच जीवितहानी होण्याची दाट शक्यता आहे. 
शेतकऱ्यांच्या या गंभीर मुद्द्यांवरून आक्रमक पवित्रा घेत फुटलेल्या 
तलावांच्या दुरुस्तीसाठी तातडीने निधी उपलब्ध करून द्या अशी 
मागणी राज्याचे माजी कॅबिनेट मंत्री, काँग्रेस नेते, शेतकरी पुत्र, 
आ. विजय वडेट्टीवार यांनी राज्य विधिमंडळाच्या सुरू असलेल्या 
पावसाळी अधिवेशनात केली.

राज्य विधिमंडळाच्या पावसाळी अधिवेशनात शेतकऱ्यांच्या 
मुद्द्यावरून आक्रमक होत राज्याचे माजी कॅबिनेट मंत्री, काँग्रेस 
नेते, शेतकरी पुत्र, आ. विजय वडेट्टीवार यांनी सभागृहात 

शेतकऱ्यांच्या व्यथा मांडल्या त्यात कधी अवकाळी तर कधी 
ढगफुटीतून अतिवृष्टी अशा विविध आसमानी संकटांपुढे 
विदर्भातील बळीराजांनी गुडघे टेकले आहे. मात्र सततच्या पदरी 
निराशा पडत असतानाही संकटात सापडलेल्या बळीराजांनी 
यंदाचे खरीप हंगामात उत्साहाने शेती कामाला वेग दिला. अशातच 
मागील आठवड्यात राज्याच्या विविध जिल्ह्यांसह चंद्रपूर जिल्ह्यात 
अतिवृष्टी झाल्याने गोंडपिपरी तालुक्यातील आक्सापूर व करंजी 
येथील तलावे फुटली. यामुळे संपूर्ण करंजी गाव , शेत शिवार, 
जलमय होऊन, अनेक नागरिकांची घरी क्षतीग्रस्त झाली.यात 
शेतकरी व जनसामान्य नागरिकांचे अतोनात नुकसान झाले. या 
पूरग्रस्त भागाची पाहणी करताना आढावा घेतला असता तलाव 
दुरुस्ती करिता निधी नसल्याने प्रशासन हतबल असल्याचे उत्तर 
अधिकाऱ्यांकडून मिळाले. एकीकडे चंद्रपूर जिल्ह्याच्या खनिज 
निधीमध्ये कोट्यावधी रुपयांचा निधी धुळखात असून तो अखर्चित 
असल्याने अनेक विकास कामे रेंगाळलेली आहे. तर विदर्भात 
एकूण १४ तलावे फुटली असून या तलाव दुरुस्ती करिता निधी 
नसल्याने प्रशासनाची हात बांधून बसण्यापलीकडे स्थिती नाही. 
फुटलेल्या या तलावामुळे प्रचंड प्रमाणात शेती पीके उध्वस्त झाली 
असून दुबार पेरणी देखील करता येत नाही. तसेच अनेक दधान 
उत्पादक शेतकऱ्यांचे पऱ्हे देखील वाहून गेले. अशा संकट समई 

शेतकऱ्यांना तातडीची मदत म्हणून उणे खात्याअंतर्गत किमान पाच 
हजार रुपयाची आर्थिक मदत देणे गरजेचे असताना सरकार मात्र 
देशाच्या अन्नदात्याच्या केविलवाण्या परिस्थितीकडे पाठ फिरवित 
आहे. आगामी दिवसात पुन्हा अतिवृष्टी, ढगफुटी अथवा जलसंकट 
निर्माण करणारी परिस्थिती ओढवल्यास लाखो,हजारो हेक्टर 
शेत पिके उध्वस्त होतील. शेतकऱ्यांवर असे संकट ओढावू नये 
याकरिता सतर्कता बाळगून फुटलेल्या तलावांकरिता तातडीने निधी 
उपलब्ध करून द्यावा. तसेच मागील आठवड्यात अतिवृष्टीमुळे 
ज्या शेतकऱ्यांचे नुकसान झाले त्यांना तातडीने  आर्थिक मदत द्यावी 
अशी मागणी राज्याचे माजी कॅबिनेट मंत्री काँग्रेस नेते शेतकरी पुत्र 
आमदार विजय वडेट्टीवार यांनी पावसाळी अधिवेशनात केली.

आधुनिक केसरी न्यूज 

चंद्रपूर :  राज्यात इतर मागास बहुजन कल्याण 
विभागाअंतर्गत ९७७ शाळा 
आहेत. चंद्रपूर जिल्ह्यात एकूण 
३२ शाळा कार्यरत आहेत. 
या शाळांत मोठ्या प्रमाणावर 
अतिरिक्त शिक्षक असताना 
विभागातील सहाय्यक आयुक्त 
चंद्रपूर व प्रादेशिक उपायुक्त 
नागपूर यांच्या संगनमताने 

संस्थाचालकांनी अनेक पदभरतीची कार्यवाही केलेली 
आहे. याची चौकशी करून संबंधित अधिकाऱ्यांवर 
कार्यवाही करावी, अशी मागणी नागपूर विभाग शिक्षक 
मतदार संघाचे आमदार सुधाकर अडबाले यांनी लक्षवेधी 
सूचनेद्वारे अधिवेशनात केली. इतर मागास बहुजन कल्याण 
विभागाच्या नागपूर विभागातील अनुदानित प्राथमिक, 
माध्यमिक व उच्च माध्यमिक आश्रमशाळांच्या संचमान्यता 
सन २०१८-१९ पासून झालेल्या नाहीत. मोठ्या प्रमाणावर 

अतिरिक्त शिक्षक समायोजनाने काम करत असून 
समायोजन न झालेले अनेक अतिरिक्त शिक्षक/कर्मचारी 
मूळ आस्थापनेतून वेतन घेत आहेत. त्यामुळे शासनाच्या 
तिजोरीवर फार मोठा आर्थिक भार पडत असताना 
विभागातील सहाय्यक आयुक्त 
चंद्रपूर व प्रादेशिक 
उपायुक्त नागपूर 
यांच्या संगनमताने 
संस्थाचालकांनी सन 
२०२२-२३ मध्ये 
पदभरतीच्या मान्यता 
घेऊन पदे भरली. 
त्यामुळे अतिरिक्त शिक्षक समायोजनापासून वंचित राहिले 
असून यामध्ये संस्थाचालकांनी विभागाच्या अधिकाऱ्यांशी 
संगनमत करून गैरव्यवहार केल्याचे लक्षात येते. तरी या 
प्रकरणाची सखोल चौकशी करून संबंधित अधिकाऱ्यांवर 
कार्यवाही करावी व या विभागातील शाळांवर कार्यरत 
शिक्षक-शिक्षकेत्तर कर्मचाऱ्यांचे वेतन एक तारखेला 
करण्याचा शासन आदेश असताना सुद्धा वेतन वेळेवर 

होत नाही. त्यामुळे कर्मचाऱ्यांना आर्थिक अडचणीचा 
सामना करावा लागतो. शासनाकडून निधी आल्यानंतर 
सुद्धा अधिकाऱ्यांच्या दिरंगाईमुळे वेतन वेळेवर होत 
नाही. वेतन अनियमित करणाऱ्या अधिकाऱ्यांवर सुद्धा 
कार्यवाही करावी, अशी मागणी अधिवेशनात लक्षवेधी 
सूचनेवर बोलताना आमदार सुधाकर अडबाले यांनी केली. 

चंद्रपूरमध्ये अतिरिक्त शिक्षक असताना पदभरती झाली 
असल्यास त्याची चौकशी करून संबंधित 
अधिकाऱ्यांवर कार्यवाही करू व नियमित 

वेतनासाठी मंत्रालयातून निधी वेळेत 
पाठवितो. मात्र, जिल्हास्तरावर पेपर 
वर्क वेळेवर होत नसेल तर त्या 

अधिकाऱ्यांवर देखील कार्यवाही करू, असे इतर मागास 
बहुजन कल्याण मंत्री अतुल सावे उत्तर देताना म्‍हणाले. 
तसेच नागपूर विभागात सहा जिल्हे आहेत. सहा जिल्ह्यापैकी 
चंद्रपूर व गडचिरोली येथे सहाय्यक आयुक्त व प्रादेशिक 
उपायुक्त नागपूर येथे पद रिक्‍त आहेत. ही पदे कधी भरणार 
अशी आ.  अडबाले यांनी मागणी केली. त्यावर ही पदे 
लवकरच भरू, अशी माहिती मंत्री सावे यांनी दिली.

अतिरिक्त शिक्षक असताना केलेल्या पदभरतीची चौकशी करा
आमदार सुधाकर अडबाले यांची लक्षवेधी सूचनेद्वारे मागणी

आधुनिक केसरी न्यूज 

छत्रपती संभाजीनगर : महावितरणच्या औरंगाबाद परिमंडलात वितरण रोहित्रांच्या 
नादुरुस्तीचे प्रमाण लक्षणीयरीत्या घटवण्यात यश आले आहे. मुख्य अभियंता डॉ.मुरहरी 
केळे यांच्या पुढाकारातून रोहित्रांचा प्रणालीत समावेश, वीजचोरीविरुद्ध धडक मोहीम व 
नियमित देखभाल-दुरुस्ती या त्रिसूत्रीद्वारे रोहित्र नादुरुस्तीचे प्रमाण कमी झाले आहे.‍

रोहित्र हा विद्युत वितरण व्यवस्थेचा आत्मा असतो. उपकेंद्रातून निघणाऱ्या 
वाहिन्यांवरील उच्चदाब विजेचे आपल्या घरात वापरयोग्य लघुदाब विजेत रूपांतर 
करणारे यंत्र म्हणजे वितरण रोहित्र. सुरळीत व दर्जेदार वीजपुरवठ्यासाठी रोहित्र 
सुस्थितीत असणे आवश्यक असते. मात्र विविध कारणांनी ते काहीवेळा नादुरुस्त 
होते. शेतीपंपासाठी विजेचा मोठ्या प्रमाणात वापर,‍ वीजवाहिन्यांवर आकडे, बिलाच्या 
थकबाकीसाठी कायमस्वरूपी वीजपुरवठा खंडित केलेला असतानाही अनधिकृत 
वीजवापर, देखभाल व दुरुस्तीचा अभाव तसेच पावसाळ्यात वीज कोसळणे ही रोहित्र 
नादुरुस्त होण्याची प्रमुख कारणे आहेत. मुख्य अभियंता डॉ. केळे यांनी मे महिन्याच्या 
अखेरच्या आठवड्यात पदभार स्वीकारला. यानंतर घेतलेल्या पहिल्याच आढावा 
बैठकीत त्यांनी परिमंडलातील रोहित्र नादुरुस्तीची गांभीर्याने ‍दखल घेतली. थ्री फेज 
व सिंगल फेज रोहित्राच्या नादुरुस्तीचे प्रमाण लक्षणीय असल्याचे त्यांच्या निदर्शनास 
आले. याबाबत क्षेत्रीय अभियंत्यांशी चर्चा केली असता लगतच्या काही दिवसांत अनेक 
ठिकाणी नवीन रोहित्रे बसवलेली आहेत, परंतु त्यांची महावितरणच्या प्रणालीत (नेटवर्क 
डाटा मॅनेजमेंट) नोंद नसल्याचे आढळून आले. 

परिमंडलात रोहित्र नादुरुस्तीच्या 
प्रमाणात झाली लक्षणीय घट

आधुनिक केसरी न्यूज 

मुंबई : राज्याच्या विधिमंडळ अधिवेशनात सत्ताधारी 
आमदारांना अधिक निधी वाटप करतानाच विरोधी पक्षाच्या 
आमदारांना डावलण्यात आल्याचा आरोप विरोधकांनी केला 
आहे. या पार्श्वभूमीवर पुरवणी मागण्यांच्या निमित्ताने आज 
विधानसभेत विरोधकांनी राज्य सरकार व विशेषत: अर्थमंत्री 
अजित पवार यांना लक्ष्य केले. दिवसभर विरोधकांनी 
केलेल्या आरोपांवर अजित पवारांनी संध्याकाळी उत्तर 
देण्याचा प्रयत्न केला. मात्र, विरोधकांच्या गोंधळामुळे 
अजित पवारांनी आपले उत्तर आटोपते घेतले. यानंतर 
काँग्रेस आमदार नाना पटोलेंनी अजित पवारांना खोचक 
टोला लगावला. निधीवाटपात भेदभाव केल्याचा आरोप 
विरोधकांनी केल्यानंतर त्यावर अजित पवारांनी संध्याकाळी 
भूमिका मांडण्याचा प्रयत्न केला. ४१ हजार कोटी रुपये 
पुरवणी मागण्या कशा झाल्या वगैरे प्रश्न सदस्यांना पडले. 
पण त्यामागचे कारणही सभागृहानं समजून घेतलं पाहिजे, 
असे अजित पवार म्हणाले. मात्र, यामुळे विरोधी पक्षाच्या 
आमदारांचे समाधान होऊ शकले नाही. यावर विरोधी 
आमदारांनी केलेल्या गोंधळातच पुरवणी मागण्या विधेयत 
सभागृहासमोर मांडण्यात आले. अजित पवारांच्या उत्तरानंतर 
नाना पटोलेंनी त्यावर विरोधी पक्षांची भूमिका मांडली. 
मविआच्या सरकारमध्ये अजित पवारच उपमुख्यमंत्री होते. 
खरंतर विद्यमान मुख्यमंत्र्यांना अजित पवारांनी जो त्रास दिला 
होता, त्या पद्धतीचा त्रास त्यांना द्यायला पाहिजे होता. 

नाना पटोलेंचा अजित 
पवारांना खोचक टोला 

खरगेंचा हल्लाबोल
आधुनिक केसरी 

मागील ७० दिवसांहून अधिक काळापासून 
मणिपूरमध्ये जातीय हिसंाचार उफाळला आहे. 
या हिसंाचारात शेकडो लोकांचे प्राण गलेे आहेत. 
तर हजारो कुटुबंे उद्धवस्त झाली आहेत. मणिपूर 
हिसंाचारावरून राज्यसभेत विरोधीपक्षांनी 
सत्ताधारी भाजपावर टीकास्र सोडले आहे. मणिपूर 
हिसंाचारवर पंतप्रधान नरेंद्र मोदी यांनी आपली 
भूमिका मांडावी, अशी मागणी सातत्याने विरोधी 
पक्षातील नेत्यांकडून केली जात आहे. पण नरेंद्र 
मोदी सभागहृात अद्याप यावर काहीही बोलले 
नाहीत. यावरून काँग्रेसचे अध्यक्ष मल्लिकार्जुन 
खरग ेयांनी पंतप्रधान मोदींसह भाजपावर 
जोरदार हल्लाबोल केला आहे. सभागहृात 
आम्ही मणिपूर हिसंाचाराबद्दल बोलत आहोत. 
पण सभागहृाच्या बाहेर पंतप्रधान नरेंद्र मोदी 
‘INDIA’ ला ईस्ट इंडिया कंपनी म्हणत आहेत. 
काँग्रेस पार्टी पहिल्यापासून भारत मातेबरोबर 
राहिली आहे. भाजपाचे राजनैतिक वंशज हेच 
इंग्रजांचे गलुाम होते. पंतप्रधान मोदीजी, तुम्ही 
तुमच्या भाषणबाजीने देशाचे लक्ष दसुरीकडे 
वळवणं बंद करा” अशा शब्दांत मल्लिकार्जुन 
खरग ेयांनी पंतप्रधान मोदींवर हल्लाबोल केला. 
पंतप्रधान मोदीजी, संसदेत येऊन मणिपूरमधील 
हिसंाचाराबद्दल बोला. INDIA म्हणजे भारताला 
वाईट बोलून पंतप्रधानपदाची प्रतिष्ठा कमी करू 
नका” अशी टीका खरग ेयांनी ट्वीटमध्ये केली. 
यावेळी त्यांनी ट्विटमध्ये राज्यसभेतील एक 
व्हिडीओही शेअर केला आहे.संबंधित व्हिडीओत 
खरग ेम्हणाले, “मागील चार दिवसांपासून 
सभागहृातील अनेक सदस्य संसदेच्या 
नियम क्रमांक २६७ नुसार नोटीस देत आहेत. 
मणिपूर हिसंाचारावर चर्चा करण्याची मागणी 
लोकसभेतही केली जात आहे. आज मणिपूर 
जळते आहे. महिलांवर बलात्कार होत आहेत. घरे 
जाळली जात आहेत. आम्ही सभागहृात मणिपूर 
हिसंाचारावर बोलत आहोत. पण पंतप्रधान नरेंद्र 
मोदी सभागहृाबाहेर ‘INDIA’ ला ‘ईस्ट इंडिया 
कंपनी’ म्हणत आहेत.

आधुनिक केसरी 

जगाचे राजकारण झपाट्याने बदलत आह.े आजच्या बहुध्रुवी जागात भारताचा उदय एखाद्या तजेस्वी ताऱ्यासारखा पढु ेसरकत आह ेत्यामुळे 
जगातील प्रमुख राष्टे भारताच्या नेततृ्वास प्राधन्य देत आहते. पतंप्रधानाचा फ्रान्स दौरा या सत्याची प्रचिती आणून  देणारा ठरला आह.े पतंप्रधान 

नरेंद्र मोदी यांनी अमेरिका व इजिप्त पाठोपाठ फ्रान्स आणि सयुक्त  अरब राज्याचा दौरा केला. या दौऱ्यामध्ये त्यांनी 2047 पर्यंत भारत फ्रान्स 
मैत्राचा भावी रोड मॅप तयार केला आह.े हा दौरा संरक्षण दृष्टिने अत्यंत महत्वाचा ठरला. या दौऱ्यामध्ये  भारताला फ्रान्स कडून लढावू राफेल 

विमाने आणि सुसज्ज अशा पाणबुड्यांचे सहाय मिळणार आह.े त्यामुळे या दौऱ्याला भारताच्या संरक्षणाच्या दृष्टीने अनन्य साधारण महत्त्व आह.े 
मागील इतिहास आणि वर्तमान दौऱ्याची फलश्रुती पाहता या भेटीला विशेष महत्त्व प्राप्त झाले आह.े 

भारत -फ्रान्स मैत्रीचा सुवर्ण बंध

     

सच्चा रंगकर्मी काळाच्या पडद्याआड ! 
आधुनिक केसरी 

मराठी चित्रपट आणि नाट्य सृष्टीतील जेष्ठ अभिनेत ेजयंत सावरकर यांचे सोमवार दिनांक २४ जुलै रोजी वृद्धपकाळाने वयाच्या ८७ व्या वर्षी निधन झाले. जवळपास पाच दशकांहून अधिक काळ रंगभूमीवर आपल्या 
अभिनयाचे रंग भरणाऱ्या जयंत सावरकर यांच्या निधनाने मराठी रंगभूमीची मोठी हानी झाली आह.े त्यांच्या निधनाने रंगभूमीची अविरत सेवा करणारा  सच्चा रंगकर्मी काळाच्या पडद्याआड गलेा आह.े ३ मे १९३६ रोजी 
रत्नागिरी जिल्ह्यातील गहुागर तालुक्यात जन्मलेले जयंत सावरकर ह ेनोकरीसाठी मुंबईत आले. काही काळ त्यांनी मुंबईत नोकरीही केली मात्र अभिनयाचे बाळकडू पिलेल्या जयंत सावरकर यांचे मन नोकरीत रमले 
नाही.  नोकरी सोडून त ेनाटकात काम करू लागले. नोकरी सोडून त्यांनी नाटकात काम करणे ह ेत्यांच्या सासऱ्यांना आवडले नाही. जयंत सावरकर मात्र अभिनय करण्यावर ठाम राहिले. रंगभूमीवर त्यांना जी भूमिका 

मिळत गलेी ती त्यांनी निष्ठेने पूर्ण केली.  

1789फ्रेंच राज्य क्रांतीनंतर जनतेने बॅस्टिलचा तुरूंग 
फोडून क्रांतीकारकांना मुक्त केले. तो दिवस फ्रान्सचा स्वातंत्र 
दिवस म्हणून साजरा केला जातो. स्वातंत्र, समता, बंधुता आणि 
सामाजिक न्याय ही मुल्ये या दिवशी जगभर प्रस्थापित झाली. 
या दिवसाला फ्रान्स मध्ये स्वातंत्र्य दिनाचे महत्त्व आहे. अशा 
या पवित्र दिवशी फ्रान्स चे म्हणीय अतिती म्हणून पंतप्रदान नरेंद्र 
मोदी यांना निमंत्रित करण्यात आले होते आणि त्यांना रेड कार्पेट 
पद्धतीने सन्माननीय बहुमानाचे पाहुणे म्हणून निमंत्रित करण्यात 
आले होते व त्यांना फ्रान्स चा सर्वोच्च किताब बहाल करण्यात 
आला, हे ही विशेषत्त्वाने नमुद केले पाहिजे. जवाहर लाल नेहरू 
विद्यापीठातील युरोपीय संबंध विभागाचे प्रा. सचदेव यांच्या मते 
पंतप्रधान नरेंद्र मोदी यांचा हा दौरा भू - राजनैतिक दृष्टीने अत्यंत 
यशस्वी ठरला असून या दौऱ्याला युक्रेन संघर्षा नंतर जागतिक 
युद्ध व तणावाच्या पार्श्वभूमिवर विशेष महत्व आहे.  फ्रान्स या 
देशाला युरोपची राजकीय प्रयोग शाळा म्हणतात, कारण 19 व्या 
शतकातील युरोपचा इतिहास हा एका व्यक्तीचा, एका राष्ट्राचा 
आणि एका घटनेचा इतिहास मानला जातो ती व्यक्ती म्हणजे 
नेपोलियन बोना पार्ट, ते राष्ट्र म्हणजे फ्रान्स आणि ती घटना 
म्हणजे फ्रेंच राज्य क्रांती होय. त्यामुळे पंतप्रधान नरेंद्र मोदी यांनी 
फ्रान्सचे बहुध्रुवी जगातील हे महत्त्वाचे स्थान लक्षात घेऊन 
दोन्ही राष्ट्रामधील मैत्रीचा पुढील 50 वर्षाचा पथदर्शक नकाशा 
तयार केला आहे. दोन्ही देशामधील व्यापार आणि उद्योगाची 
देवाण-घेवाण दुप्पट करण्याचा संकल्प भूषणावह आहे. त्यामुळे 
भारतामधील गुंतवणूक वाढवून रोजगाराची नवी क्षेत्रे दोन्ही 
राष्ट्रामधी तयार होतील.

संरक्षण दृष्टीने वेगळे पण : 
पंतप्रधान नरेंद्र मोदी यांच्या फ्रान्स भेटीमुळे चीन आणि 

पाकिस्तान या आपल्या शत्रू राष्ट्रांचे धाबे दणाणले आहेत 
कारण आपल्या लढावू राफेल विमानाच्या ताफ्यात त्यामुळे भर 
पडणार आहे, तसेच हवाई दलामुळे नौदलाच्या क्षेत्रात सुद्धा 
शत्रूची हालचालिवर भेदक मारा करणाऱ्या सुसज्ज अद्यावत 
पाणबुड्यांची भर पडणार आहे. फ्रान्स ने भारताला कोणत्याही 
अटी न घालता संरक्षण क्षेत्रातील खरेदीसाठी हिरवा कंदील 
दाखविला आहे. कुठलेही राष्ट्र आपल्या लष्करी सामर्थ्यांमध्ये 
वाढ करतांना केवळ आर्थिक व्यवहार करत नाही तर त्यामागे 
मैत्री व सहकार्याचा एक भक्कम हात पाठीशी असतो. 
फ्रान्सचे अध्यक्ष इमॅनिओल मॅक्रो हे स्वत: नरेंद्र मोदी यांचे 
परम मित्र असून त्यांनी संरक्षण क्षेत्रात भारताला ही दुसऱ्यांदा 
विशेष मदत केली आहे. फ्रान्स, युक्रेन प्रश्नावर रशियाच्या 
विरोधात युक्रेनची बाजू  घेत आहे आणि भारत तटस्थ आहे 
आणि रशियाकडून कच्या तेलाची खरेदी करत आहे. तथापी 
भारत  फ्रान्स मैत्रीमध्ये रशियाची ही मैत्री अडसर ठरू नये, 
असा प्रयत्न मोदी यांनी चतुराईने केला आहे. आंतरराष्ट्रीय 
राजकारणामध्ये प्रत्येक राष्ट्र आपल्या हितसंबंधाची जपणूक 
करण्यावर भर देत असते, त्या प्रमाणे अमेरिका, रशिया, फ्रान्स 
या देशाशी मैत्री प्रस्थापीत करतांना भारताने आपल्या राष्ट्रीय 
हित संबंधाची जपणूक करण्यावर विशेष भर दिला आहे, 
प्रकर्शाने नमुद केले पाहिजे. 

सहकार्याची नवी क्षितिजे : 
	 संरक्षणापेक्षाही महत्वाचे म्हणजे शिक्षण, पर्यटन, 

माहिती तंत्रज्ञान तसेच अंतराळ संशोधन अशा अनेक क्षेत्रामध्ये 
भारत आणि फ्रान्स यांच्यात भक्कम व ठोस सहकार्यास प्राधान्य 
देण्यात आले आहे. दोन्ही राष्ट्रांनी तयार केलेल्या सयुक्त 
निवेदानामध्ये या विस्ताराची चर्चा केली आहे. पंतप्रधान नरेंद्र 
मोदी यांनी फ्रान्स मधील आघाडी वरच्या अव्वल दर्जाच्या 
विद्यापीठाने भारतामध्ये आपले परिसर स्थापन करावेत अशी 
अग्रहाची विनंती केली आहे. त्यामुळे पुढील काळात पॅरिस 
विद्यापीठाच्या शाखा नवी दिल्ली, पुणे, मुंबईत निघाल्या तर 
नवल नाही. उभय राष्ट्रामध्ये मैत्रीपूर्ण संबंधाचे कारण म्हणजे 

पर्यटन हे एक महत्वाचे क्षेत्र आहे. भारतीय लोकांना पॅरिस या 
गुलाबी शहराचे आकर्षण आहे. तसेच दरवर्षी हजारो भारतीय 
पर्यटक फ्रान्सला भेटी देतात आणि फ्रेंच लोकही भारतामधील 
आग्रा, जयपूर, आयोद्या, औरंगाबाद इत्यादी शहराला भेटी 
देत आहेत. पर्यटन वाढीसाठी दोन्ही राष्ट्रे  सोई सुविधा 
पुरविण्यासाठी सज्ज होणार आहेत. तसेच विज्ञान, माहिती 
तंत्रज्ञान या क्षेत्रात भारताने टाकलेले दमदार पाऊल पाहता फ्रेंच 
लोकांना भारताचे सहाय्य अपेक्षित आहे. कृत्रिम बुद्धिमता तसेच 
प्रगत गंभीर अभियांत्रिकी तंत्रज्ञान (क्रिटीकल इंजिनेअरिंग) 
या क्षेत्रामध्ये भारत फ्रान्स सहकार्य अधिक भक्कम होणार 
आहे. भारताच्या यशस्वी चंद्रयान नंतर पाश्चिमात्य देश 
अंतराळ संशोधन क्षेत्रात इझ्रोबरोबर सहकार्य करण्यासाठी पुढे 
सरसावत आहे. या दृष्टीने विचार करता फ्रान्स भारत देशामध्ये 
अंतराळ संशोधन  क्षेत्रात सुद्धा नवे प्रकल्प हाती घेतले जाणार 
आहेत. फ्रान्स हा देश भारताच्या जागतिक सौर ऊर्जा मंडळ 
प्रकल्पाचा सदस्य आहे, त्यामुळे सौर ऊर्जा व नवीकरणीय 
ऊर्जा या क्षेत्रात दोन्ही देशांनी महत्व पूर्ण प्रकल्प आखले आहेत. 
याशिवाय नव्या संदर्भात हवामान बदलामुळे निर्माण झालेले 
प्रश्न, पर्यावरण समतोल, कृषी संशोधन विस्तार, औद्योगिक 

गुणवत्ता व प्रशिक्षण, उच्च शिक्षणातील आदाण-प्रदाण, 
कोरोना साथीनंतर आरोग्य क्षेत्रातील सहकार्य, महिला सुरक्षा, 
स्त्री- पुरूष  समानता या क्षेत्रातही भारत फ्रान्स सहकार्य वरदान 
ठरू शकते. याशिवाय उभय राष्ट्रामध्ये व्यापार वाढ, गुंतवणूक, 
रोजगार निर्मिती यावरही भर दिला जाणार आहे.  भविष्य काळात 
आगामी 50 वर्षात भारत व फ्रान्स यांची मैत्रीपूर्ण भागीदारी 
कशी असेल, आणि ती कोणत्या दिशेने  विकसीत होईल आणि 
ती भावी शिखरापर्यंत कशी पहोचेल यांचा अंदाज घेण्यासाठी 
करण्यात आलेल्या रोड मॅपचे महत्व अनन्य साधारण आहे. 
त्यामध्ये ऊर्जा, पर्यटन, चित्रपट तसेच मंनोरंजन आणि मच्छ 
व्यवसायाची निल अर्थव्यवास्था यावरही भर देण्यात आला 

आहे. 
समारोप :  आपल्या प्रत्येक दौऱ्यामध्ये भारताकडे विदेशी 

गुंतवणूक वळविण्यावर पंतप्रधान नरेंद्र मोदी यांनी भर दिला 
आहे. त्यामुळे भारत फ्रान्स दरम्यान शेती, उद्योग, विज्ञान, 
तंत्रज्ञान, अंतराळ संशोधन, स्वच्छ ऊर्जा निर्मिती अशा अनेक 
क्षेत्रात भावी काळात विकास केला जाणार आहे. भारत फ्रान्स 
हा मैत्रीचा सुवर्ण बंध नेहरू युगापासून सुरू झाला आणि मोदी 
युगामध्ये तो शिखरावर पहोचला आहे. राजकीय संबंधाची 
भागिदारी अधिक रचनात्मक,  अधिक सर्व समावेशक आणि 
अधिक व्यापक होणार आहे. त्यामुळे केवळ भारताचे  नव्हे 
तर आर्थिक दृष्टीने लंगडत असलेल्या युरोपचेही भले आहे. 
भारत आणि युरोपीय संघादरम्यान होऊ घातलेल्या मुक्त 
व्यापार दौऱ्याची फ्रान्स दौरा ही नादी आहे. भारत फ्रान्स मैत्रीचा 
हा सुवर्ण बंध 2047 पर्यंत अधिक भक्कम होईल त्याचा 
पथदर्शक नकाशा तयार करण्यात आला आहे.  दहशतवादाचा 
समर्थ मुकाबला करून लोकशाहीच्या यशासाठी दोन्ही  राष्ट्रे 
वचनबंद्ध झाली आहेत, त्यामुळे फ्रान्सच्या स्वातंत्र्य दिनी तेथील 
जनतेला 'आदि सोनियाचा दिनू बरसे अमृताचा घनू'  या संत 
वचनाची प्रचिती अली असेच म्हणावे लागेल.

डॉ. वि. ल. धारुरकर 
संपर्क  क्र. 9225313592

सुरवातीचे काही वर्ष तर त्यांनी बॅक स्टेज आर्टिस्ट 
म्हणूनच  काम केले मात्र आपल्यालाही आपल्या 
क्षमतेप्रमाणे नाटकात अभिनय करण्याची संधी मिळेल 
असा विश्वास त्यांना होता याच विश्वासाच्या जोरावर 
त्यांना भूमिका मिळत गेल्या. आपल्याला मिळणाऱ्या 
भूमिकांची लांबी किती मोठी आहे हे त्यांनी कधीही 
पाहिले नाही. जयंतराव भूमिकेच्या लांबीपेक्षा भूमिकेची 
रुंदी पाहत म्हणूनच त्यांना काही नाटकात छोट्या 
भूमिका मिळाल्या मात्र या छोट्या भूमिकेतही त्यांनी 
स्वतःच्या अभिनयाची छाप सोडली त्यामुळे लवकरच 
मराठी रांगभूमिवरील एक प्रख्यात अभिनेते म्हणून 
ओळखले जाऊ लागले. पुढे त्यांना अनेक नाटकात 
मुख्य भूमिका मिळाल्या त्या भूमिकांचे त्यांनी सोने केले. 
एकच प्याला मधील तळीराम, तुझं आहे तुझ्यापाशी 

मधील आचार्य, व्यक्ती आणि वल्ली मधील अंतु बर्वा 
आणि हरितात्या या त्यांनी केलेल्या भूमिका अजरामर 
ठरल्या. जुन्या काळातील मामा पेंडसे, केशवराव 
दाते, दत्ताराम यांच्यापासून ते आजच्या काळातील 
चंद्रकांत कुलकर्णी, मंगेश कदम यासारख्या सर्वच 
दिग्दर्शकांच्या दिग्दर्शनात त्यांनी काम केले. त्यांनी 
अभिनय केलेले सौजण्याची ऐसीतैशी, टिळक - 
आगरकर, ययाती - देवयानी,  सूर्यास्त ही नाटके खूप 
गाजली जवळपास १०० हुन अधिक नाटकात भूमिका 
केलेल्या जयंतरावांनी ३० हुन अधिक मराठी आणि हिंदी 
चित्रपटात भूमिका केल्या आहेत.  दूरचित्रवाणीवरील 
काही मालिकातही त्यांनी भूमिका केल्या आहे. नाटक, 
चित्रपट, मालिका अशा तिन्ही ठिकाणी आपल्या 
अभिनयाचे रंग भरणारे जयंतराव मात्र प्रेक्षकांना भावले 

ते नातकातच! सहज सोपा अभिनय करून प्रेक्षकांची 
मने जिंकण्याची त्यांची खासियत होती म्हणूनच त्यांचा 
अभिनय पाहताना हा माणूस आपल्या घरातीलच एक 
व्यक्ती असल्याचा भास प्रेक्षकांना होत असे. त्यांच्या 
अभिनय कलेसाठी त्यांना अनेक मानाचे पुरस्कारही 
मिळाले आहेत. अखिल भारतीय नाट्य परिषदेने त्यांना  
जीवनगौरव पुरस्कार देऊन गौरवले आहे. १९९७ 
साली झालेल्या अखिल भारतीय नाट्य संमेलनाचे 
अध्यक्षपदही त्यांनी भूषवले आहे. एक छोटा माणूस या 
नावाने त्यांचे आत्मचरित्र प्रसिद्ध झाले आहे. त्यांच्या 
निधनाने पाच दशकांहून काळ रंगभूमीची अविरत सेवा 
करणारा सच्चा रंगकर्मी काळाच्या पडद्याआड गेला 
आहे. जेष्ठ रंगकर्मी जयंत सावरकर यांना भावपूर्ण 
श्रद्धांजली!   



9665544629

Indian, Continental,  
Italian, Chinese, Chat, 

Pavbhaji, Shakes, Desserts

AURANGABAD

GHAI TOWER, BESIDE RAJ 
CLOTH, CANNAUGHT GARDEN, 

CHHATRAPATI SAMBHAJINAGAR

MULTI-CUISINE FAMILY RESTRO

खळबळजनक खळबळजनक 
कॉम्प्युटर, लॅपब्टॉप, 
प्रिंटर, सीसीटीव्ही 

Sales & Services

9420405928

Business Katta Business Katta महाराष्ट्रमहाराष्ट्र

नवीन कॉम्प्युटर

दोन कॅमेरा सेटअप चार कॅमेरा सेटअप

जुने कॉम्प्युटर जुने लॅपटॉप9900/-

7900/- 9900/-

5900/- 6900/-

Generator, Lighting, Mandap, 
Open Mandap, DJ Sound, Stage, 

Chairs & Garden Decorate

DARZI BAZAR, CANTONMENT, 
CHHATRAPATI SAMBHAJINAGAR

Baiju Anna

Abhijeet Shukla
86239043128623904312

97658262529765826252  

मंडप डेकोरेटर्स
ितरुपती 

9423393145, 98342439329423393145, 9834243932
गांधी पुतला, शहागंज, छत्रपती 

संभाजीनगर (म.हा.) -431001

ठोक विक्रेता

सर्व प्रकारच्या छत्र्या
 रेनकोट
स्टेशनरी
स्कूल बॅग
कंपास व िटफीन बॉक्स 
वॉटर बॉटल
सर्व प्रकारचे बोर्ड गेम्स
टाॅईज इत्यादी

कुख्यात सलमान ताब्यात
 घरात सापडल्या चोरीच्या मोटरसायकली 

आधुनिक केसरी न्यूज  

धुळे : पश्चिम देवपूर पोलिसांची दमदार कारवाई लाखोच्या 
चोरीचा मुद्देमाल सहित  मौलवी गंज येथील सराईत गुन्हेगार 
ताब्यात. गुन्हेगाराच्या घराच्या मागील बाजूस पत्र्याच्या शेडमध्ये 
अनेक चोरीच्या महागड्या गाड्या मिळून आल्याने सलमान खान 
याच्यावर कारवाई करण्यात आली.

मोटर सायकली चोरी संदर्भात पश्चिम देवपूर पोलीस स्टेशन 
येथे दाखल गुन्हयाचा संमातर तपास करिता असतांना श्री. रविंद्र 
देशमुख, पोलीस निरीक्षक, स्थानिक गुन्हे शाखा, धुळे यांना 
मिळालेल्या गुप्त बातमीवरून धुळे शहरातील चांदतारा चौक 
मौलवीगंज येथे राहणारा सलमान खान गफ्फार खान पठाण याने 
केला आहे. त्याबाबत खात्री करणे करिता श्री. रविंद्र देशमुख, 
पोलीस निरीक्षक, स्थानिक गुन्हे शाखा, धुळे यांनी सपोनि / प्रकाश 
पाटील व पोलीस पथक यांना बातमीची हकीगत कळवून खात्री 
करुन मिळून आल्यास कायदेशिर कारवाईच्या सुचना देऊन 
तात्काळ रवाना केले. प्राप्त सुचना प्रमाणे सपोनि प्रकाश पाटील 
व पोलीस पथक असे धुळे शहरातील चांदतारा चौक मौलवीगंज 
येथे राहणारा सलमान खान गफ्फार खान पठाण हा घरी मिळून 
आला. त्याचे घराचे मागील बाजूस असलेल्या पत्र्याचे शेड मध्ये 
उभ्या असलेल्या मोटार सायकली व बुलेट बाबत विचारपूस करुन 
कागदपत्राची मागणी केली असता तो उडवाउडवीची उत्तरे देऊन 

कागदपत्रे नसल्याचे सांगीतले. त्याच्या कब्जात अनेक मोटार 
सायकली मिळून आल्या. १) ४०,०००/- रु. किमतीची एक हिरो 
कंपनीची एचएफ डिलक्स  २) ३०,०००/- रु. किमतीची एक 
काळया रंगाची डीओ होन्डा वाहन ३) ६०,०००/-असलेली. रु. 
किमतीची एक हिरो होंडा कंपनीची पॅशन प्लस ४) २,००,०००/- 
किमतीची रॉयल एन्फिल्ड बुलेट काळया रंगाची वाहन क्र. 
एमएच-१८/एक्यु- रु. किमतीची एक होंडा कंपनीची ग्लॅमर 
काळया रंगाची लाल रंगाचा पटटा असलेली. ५) ३५,०००/-  
रुपये किमतीची एक होंडा कंपनीची ग्लॅमर काळा रंगाची ६) 
३५,०००/- रु. किमतीची एक सुझुकी कंपनीची फियारो सिल्वर 
रंगाची. असा एकूण ४,००,०००/- रु किमतीचा मुद्देमाल मिळून 
आला आहे. 

नमुद मोटार सायकलीचे चेसीस नंबर व इंजिन नंबर वरुन 
खात्री करता मोटार सायकल चोरी सबंधी पश्चिम देवपूर पो.स्टे., 
आझादनगर पो.स्टे. तसेच शिक्रापुर पो.स्टे. पुणे येथे गुन्हा दाखल 
आहे. सदर आरोपीवर यापुर्वी देखील मोटार सायकल चोरीचे गुन्हे 
दाखल असून तो सराईत गुन्हेगार आहे. सदरची कारवाई संजय 
बारकुंड, पोलीस अधीक्षक सो धुळे, श्री. किशोर काळे, अपर 
पोलीस अधीक्षक धुळे यांचे मार्गदर्शनाखाली  श्री. रविंद्र देशमुख 
यांच्या स्थानिक गुन्हे शाखा पथकातील प्रकाश पाटील,  प्रकाश 
पाटील, मच्छिद्र पाटील,  निलेश पोतदार,प्रसाद वाघ,  सुशिल 
शेंडे, गुणवंत पाटील अशांनी केली आहे.

आधुनिक केसरी न्यूज  

चंद्रपूर : बरांज प्रकल्पातील विविध प्रलंबित प्रश्न, समस्यांबाबत राष्ट्रीय मागासवर्गीय आयोगाचे अध्यक्ष हंसराज अहीर यांनी विभागीय 
आयुक्त कार्यालयात सुनावणी घेतली यावेळी 2016 च्या करारानुसार शेतकऱ्यांना 50 टक्के शेतजमिन परत करण्याविषयी उर्वरित 
प्रकल्पग्रस्तांना नोकऱ्या, एक रकमी मोबदला, किमान वेतन अधिनियमानुसार वेतन निश्चिती राज्य शासन व कंपनी दरम्यान झालेल्या 
करारानुसार प्रति टन उत्पादनामागे निर्धारित निधी प्रकल्पग्रस्तांच्या कल्याणार्थ देण्यात यावा व अन्य अनेक महत्वपुर्ण प्रलंबित प्रश्नांवर 
सकारात्मक चर्चा झाली. प्रबंधनाने अनेक विषयांवर निर्णय घेत प्रश्न मार्गी लावण्याची भुमिका सुनावणीदरम्यान विषद केली. या 
बैठकीस विभागीय आयुक्त, जिल्हाधिकारी चंद्रपूर, KPCL चे व्यवस्थापकीय संचालक, वनविभागाचे अधिकारी, प्रकल्पग्रस्त अन्य 
मागासवर्गीय शेतकरी व कंत्राटदार आदींची उपस्थिती होती.

मागासवर्गीय आयोगाचे अध्यक्ष 
हंसराज अहीर यांनी घेतली सुनावणी 

आधुनिक केसरी न्यूज  

उरण : सामाजिक कार्यकर्ते देविचंद अनंत म्हात्रे यांच्या संकल्पनेतुन एकविरा प्रेमी ग्रुप कोप्रोली उरण तर्फे दरवर्षी उरण ते कार्ला (एकविरा 
देवी मंदिर) असे बाईक रॅली काढली जाते व पर्यावरणाचा संरक्षणाचा संदेश देत दरवर्षी श्री एकविरा आई मंदिर कार्ला येथे डोंगर 
परिसरात वृक्षारोपण केले जाते. उरण तालुक्यातील श्री एकविरा प्रेमी ग्रुप कोप्रोली उरण तर्फे यंदाही उरण ते श्री एकविरा मंदिर (कार्ला 
)अशी युवकांनी बाईक रॅली काढली. कार्लाल्या पोहोचल्यावर एकविरा आईचे दर्शन घेतले. त्यानंतर सर्वांनी एकत्र येत एकविरा देवी 
मंदिर परीसरात वृक्षारोपण केले. दरवर्षी अशा उपक्रमातून झाडे लावा झाडे जगवा असा संदेश या उपक्रमाक्रतून देण्यात येतो. यावेळी मी 
एकविरा प्रेमी ग्रुप कोप्रोली उरणचे एकूण 235 पदाधिकारी सदस्य मोठ्या संख्येने  उपस्थित होते.

मी एकविरा प्रेमी ग्रुपतर्फे वृक्षारोपण

वर्तमान
बुधवार, २६ जुलै २०२३ ५



देवी देवतांचा अपमान का केला जात आहे ?
आधुनिक केसरी 

जगप्रसिद्ध दिग्दर्शक ख्रिस्तोफर नोलनचा बहुप्रतिक्षित आणि बहुचर्चित ‘ओपनहायमर’ हा चित्रपट नुकताच प्रदर्शित झाला आह.े आणि वादाच्या भोवऱ्यात सापडला.ओपनहायमर’मधील 
एका सीनमुळे हिदं ूधर्मियांच्या भावना दखुावल्या.एका सिन मध्ये.भगवतगीतचेा अपमान झाल्याने .हिदं ूसंघटनांनी या चित्रपटावर आक्षेप घेत या चित्रपटातील त ेदृश्य गा टाकण्याची मागणी 

करत आह.ेओपनहायमर या चित्रपटातील एका सीनमध्ये नग्न महिलेच्या हातात भगवद् गीता असत ेआणि ती ओपनहायमरला श्लोक वाचण्यास सांगत.े

हा भगवत गीतेचा व हिंदू देवी देवतांचा अपमान 
असल्याची हिंदू सनातनी लोक या चित्रपटावर बंदी 
आणण्याची मागणी करत आहे.हिंदू देवी देवतांचा 
अपमान करण्याच्या घटना या आधी अनेकदा 
घडलेल्या आहेत.शेवटी किती दिवस हिंदू धर्माचा 
अपमान होत राहणार?या आधी देखील

चित्रपट निर्मात्या लीना मणिमेकलाई यांनी 
'काली' नावाचा एक माहितीपट बनवला आहे, 
ज्यामध्ये मां काली सिगारेट ओढताना दाखवण्यात 
आली आहे. या चित्रपटात हिंदू देवतांची ज्या प्रकारे 
खिल्ली उडवण्यात आली आहे त्यामुळे लोकांच्या 
भावना दुखावल्या गेल्या आहेत. चित्रपटाच्या एका 
पोस्टरमध्ये, देवी कालीची वेशभूषा केलेली अभिनेत्री 
सिगारेट ओढताना दिसत आहे. त्याच्या दुसऱ्या हातात 
एलजीबीटी समुदायाचा ध्वजही आहे. तसे, लीना 
मणिमेकलाई यांनी असा चित्रपट बनवून पहिल्यांदाच 
हिंदूंच्या श्रद्धेशी खेळ केला नाही. यापूर्वीही 
बॉलिवूडमध्ये असे चित्रपट बनले आहेत. हिंदूंच्या 
श्रद्धांचा अपमान करण्यात केवळ सेलिब्रिटीच नाही 
तर राजकारणीही सहभागी आहेत.   

दिल्लीचे मुख्यमंत्री अरविंद केजरीवाल ज्यांनी 
अलीकडेच काश्मिरी हिंदूंच्या दुरवस्थेची खिल्ली 
उडवली आणि 'द काश्मीर फाइल्स'ला बनावट 
चित्रपट म्हटले, अशी अनेक उदाहरणे आहेत जिथे 
त्यांनी हिंदू देवता, पवित्र प्रतीके आणि परंपरा यांची 
थट्टा केली.

राम मंदिर बांधण्याची चर्चा दूरचे स्वप्न 
वाटण्याआधी केजरीवाल यांनी २०१४मध्ये 
सांगितले होते की त्यांच्या नानी (आजी) ते कधीही 
स्वीकारणार नाहीत. राम मंदिराच्या जागी शाळा, 
महाविद्यालये आणि रुग्णालये बांधण्याची मागणी 
ते वारंवार करत होते. राम मंदिरावर हिंदूंची खिल्ली 
उडवण्याव्यतिरिक्त, 2019 मध्ये, सीएम केजरीवाल 
यांनी एक अपमानजनक चित्र शेअर केले होते जिथे 
हातात झाडू (त्याच्या पक्षाचे चिन्ह) असलेला 

एक माणूस हिंदू पवित्र चिन्ह स्वस्तिकला झटकून 
टाकण्याचा प्रयत्न करत होता.

हिंदू देवी-देवतांची खिल्ली उडवण्याची किंवा 
त्यांची प्रतिष्ठा कमी करण्याची ही पहिलीच घटना 
नाही. काही वर्षांपूर्वी आलेल्या 'पीके' चित्रपटात 
भगवान शिव बाथरूममध्ये धावत असताना आणि 
नंतर रस्त्यावर आणि छतावर धावताना दाखवण्यात 
आले होते. त्याला पाहून खूप निराशा झाली. श्रद्धा 
वैज्ञानिक आहेत हिंदू धार्मिक श्रद्धांमागे वैज्ञानिक 
आधार आहे हे जगाला माहीत आहे. पिंपळाचे झाड 
तोडणे पाप मानले जाते, त्यामुळे पीपळाचे झाड 
जास्तीत जास्त ऑक्सिजन देते. ते धर्माशी जोडले 
गेले होते. जेणेकरून लोक, पापाच्या भीतीने, जीवन 
देणारे हे झाड तोडू नका. तसेच गंगेत स्नान केल्याने 
पाप धुऊन जाते, असे सांगितले जाते. शास्त्रज्ञांनी हे 
सिद्ध केले आहे की गंगाजल कधीही खराब होत नाही 
आणि त्याच्या पाण्यात खूप विशेष गुणधर्म आहेत. 
मग लोक पवित्र गंगा एवढी घाण करतील आणि मग 
त्यात डुबकी मारून स्वतःला धन्य समजतील, असे 
कुणालाही वाटले नसेल. धार्मिक पर्यटनाबरोबरच 
लोकांना पर्यावरण आणि निसर्गाचीही ओळख 
व्हावी म्हणून अशीच हिंदू मंदिरे डोंगरावर मोठ्या 
प्रमाणात बांधली गेली. प्रश्न हाच आहे की लोक 
हिंदू धर्माची खिल्ली उडवण्याचा प्रकार झाला तर 
देशात आहाकार  निर्माण होतो.इतर धर्माशी संबंधित 
व्यक्तिमत्त्वे आणि प्रतीकांची थट्टा करण्याचा प्रयत्न 
जेव्हा जेव्हा झाला  तेव्हा तेव्हां भारतात हिंसा झाली.
मग हिंदूच्या देवी देवतांचा अपमान का?  भारतीय 
वंशाचे ब्रिटिश लेखक सलमान रश्दी यांनी त्यांच्या 
'द सॅटॅनिक व्हर्सेस' या कादंबरीमुळे.  अनेक देशांतून 
मुस्लिमांना विरोधाला सामोरे जावे लागले. त्याला 
जीवे मारण्याच्या धमक्या देण्यात आल्या. १९८९ 
मध्ये इराणचे तत्कालीन सर्वोच्च त्यांच्या विरोधात 
नेता अयातुल्ला खोमेनी. मृत्यूचा फतवाही काढला. 
जीव वाचवा रश्दींनी जवळपास १० वर्षे भूमिगत 

राहिली. बांगलादेशी वंशाच्या लेखिका तस्लिमा 
नसरीन यांना त्यांच्या स्त्रीवादी आणि इस्लामविरोधी 
लिखाणामुळे बांगलादेशातून हद्दपार करण्यात 
आले. बलात्कार प्रकरणात २० वर्षांची शिक्षा भोगत 
असलेल्या गुरमीत राम रहीमवर शीख गुरु गोविंद 

सिंग यांच्यासारखे कपडे परिधान केल्याचा आरोप 
होता. यामुळे शिखांच्या भावना दुखावल्या गेल्या 
आणि त्याविरोधात अनेक आंदोलने झाली. नंतर राम 
रहीमने अकाल तख्तची माफी मागितल्यानंतर हे 
प्रकरण मिटले होते. पण त्यामुळे पंजाबमध्ये अनेक 
दिवसांपासून जातीय तणाव निर्माण झाला होता. आम 
आदमी पार्टीशी संबंधित असलेल्या विशाल ददलानी 
या संगीतकाराने एकदा एका जैन साधूबद्दल वादग्रस्त 
टिप्पणी केली, त्यानंतर जैन समाज रस्त्यावर आला 
आणि ददलानींसोबतच पक्षाच्या हायकमांडलाही 
माफी मागावी लागली. कोणत्याही धर्माची खिल्ली 
उडवणाऱ्या व्यक्तीच्या भावना काय असतात, हा 
विचार करण्यासारखा विषय आहे. जेव्हा आपण 
मोठ्या माणसावर टीका करतो तेव्हा लोकांना मजा 
येते. जे काम स्वतः करण्याची हिंमत नाही ते काम 
इतरांना करताना पाहून त्यांना आनंद होतो. अशा 
परिस्थितीत केवळ हिंदू धर्मातील देवतांची खिल्ली 

उडवण्याचे कारण काय असू शकते? या देशात राणी 
पद्मावतीच्या घूमर नृत्याच्या देखाव्यावर एक अख्खी 
जात उभी राहिली आणि प्रचंड खळबळ उडाली. मात्र 
सोशल मीडिया, टीव्ही आणि विविध प्लॅटफॉर्मवर 
हिंदू धर्मातील देवी-देवतांची दररोज विटंबना केली 

जात आहे. त्यावर आम्ही धोकादायक मौन पांघरले 
आहे. वाईट वाटलं तरी दुसरा कोणी विरोध करेल 
असं आपल्याला वाटतं. शहामृगाच्या पवित्राप्रमाणे, 
जेव्हा फक्त आपल्या घराचा वीजपुरवठा खंडित 
होतो तेव्हा आपण अस्वस्थ होतो, परंतु जेव्हा संपूर्ण 
शेजारचा वीजपुरवठा खंडित होतो तेव्हा आपण खात्री 
बाळगू शकतो की आपल्यापेक्षा जास्त नाराज कोणीही 
याबद्दल तक्रार करेल. धर्मनिरपेक्षतेचे सूर गात राहणारे 
हिंदू श्रद्धेवरचे आक्रमण मूकपणे पाहतच नाहीत, तर 
त्यात रसही घेतात का? हिंदूंमधील संघटन आणि 
धार्मिक शिक्षणाचा अभाव हे त्याचे प्रमुख कारण 
आहे. कोणतीही कंपनी किंवा संस्था कपड्यांवर, 
शूजवर दुसर्‍या धर्माची पवित्र चिन्हे प्रदर्शित करण्याचे 
धाडस करत नाही, कारण त्याचे काय परिणाम होऊ 
शकतात हे त्यांना माहीत आहे. - शालीनतेने निषेध 
अशी संधी आल्यावर कायदेशीर मार्गाने विरोध केला 
पाहिजे. स्थानिक पोलिसांसह संबंधित कंपनीला 

मेल करा, फोन किंवा पत्राद्वारे तक्रार पाठवावी. 
धार्मिकदृष्ट्या तटस्थ आणि सहिष्णू समाज म्हणून 
भारतीय समाजाची ओळख झाली, तर त्याकडे सर्व 
धर्मांच्या धार्मिक श्रद्धा, श्रद्धा, प्रतीके, देवदेवतांसह 
पाहिले पाहिजे. कोणत्याही धर्माच्या धार्मिक 
भावनांशी छेडछाड होता कामा नये. तसे झाले नाही 
तर नाकाबंदी, बंडखोरी, हिंसाचार, दहशत यातूनच 
समाजकंटकांना नियंत्रणात ठेवता येईल, असा संदेश 
जाईल. साहजिकच हा संदेश भारताच्या संस्कृतीवर 
आधारित आहे. सहिष्णुता आणि जागतिक प्रतिमेसाठी 
चांगले होणार नाही.

ओपानहायमर या चित्रपटाबद्दल कुठेही विरोध 
झाला नाही. या गोष्टी इतर कोणत्याही धर्मासाठी 
घडल्या असत्या तर आक्रोश झाला असता. एका 
विशिष्ट धर्माच्या धार्मिक पुस्तकाच्या पानावर काय 
लिहिले आहे याचा उल्लेख करण्यापेक्षा एकीकडे 
नुपूर शर्मा वादाचा उल्लेख केला तर. परदेशातूनही 
निषेधाचा आवाज उठवला गेला, नुपूर शर्माला पाठिंबा 
देणाऱ्या लोकांची हत्या झाली आणि जग मूक प्रेक्षक 
म्हणून तमाशा पाहत राहिले. एका धर्माच्या श्रद्धेचे 
समर्थन करणे आणि दुसऱ्या धर्माला विरोध करणे 
याला कितपत म्हणता येईल? अशा परिस्थितीत तो 
स्वतःच मोठा प्रश्न बनतो. चित्रपटांबद्दल बोलायचे 
झाले तर चित्रपट हा समाजाचा आरसा असतो. मात्र 
सध्याच्या युगात केवळ चित्रपटांचे स्वरूपच बदलले 
नसून चित्रपटांच्या माध्यमातून देशात नवी क्रांती सुरू 
झाली आहे. सध्याचे युग हे माहिती क्रांतीचे युग आहे 
यात शंका नाही. माहिती आणि संप्रेषणाने आपल्या 
जीवनाला गती दिली आहे, परंतु जर माहिती स्वतःच 
चुकीच्या पद्धतीने दिली गेली किंवा तथ्ये चुकीच्या 
पद्धतीने तयार केली गेली आणि माहिती आणि 
संप्रेषण म्हणून सेवा दिली गेली. मग त्याचा परिणाम 
केवळ व्यक्तीवर होणार नाही, तर संपूर्ण समाजात 
तेढ पसरवण्याचे काम होईल आणि हे अलीकडच्या 
काळात दिसून येत आहे.

आधुनिक केसरी 

भारतीय इतिहास हा विषमता, भेदभाव, स्पृश्य अस्पृश्यता, थोतांड, पाखंड यावर आधारित असून विषमतचे्या जोरावर माणसाला माणसापासून दरु करून, त्यांना सर्वच घटकांचा विकास 
होऊच नये म्हणून सन्मानाने जगण्याचाही अधिकार येथील विषमतावादी मनुच्या पिलावळींनी हिसकावून घेऊन आपले धार्मिक व राजकीय वर्चस्व प्रस्थापित केले. हजारो वर्षे माणसिक 

व शारीरिक गलुामगिरी, शिक्षण, व्यवसाय व इतर मानवी स्वांतत्र्यापासुन माणसाला दरु ठेऊन अज्ञान, पांखड व अंधश्रद्धे मध्ये एवढ ेढकलले होत ेकी बऱ्याच लोकांच्या मनात गलुामी, 
अंधश्रद्धा, थोतांड, पाखंड आणि विषमतचेी घाण एवढी खोलवर आह ेकी त्याचे पडसाद आजही आपल्याला दिसतात. राजर्षी शाहु महाराज ह ेलोककल्याणकारी राजे. विषमता, अस्पृश्यता, 

अंधश्रद्धा, पाखंड मातीत गाडून समता प्रस्थापित करून सर्वांगिण विकास करण्यावर त्यांनी भर दिला. 

आरक्षण आणि सामाजिक समता

हजारो वर्षा पासून सुरू  शिक्षण, आणि 
विकासापासून दुर ठेवलेल्या समुदायांना विकासाच्या 
प्रवाहात आणण्यासाठी त्यांनी आरक्षण हि संकल्पना 
निर्माण करून लोकांच्या जिवनाला कलाटणी देणारा 
व हजारो वर्षांपासून ज्यांनी शिक्षण, पैसा व राजसत्ता 
यावर शंभर टक्के कब्जा करून बाकिच्या ना केवळ 
गुलाम व सेवक म्हणून वापर करणाऱ्या लोकांची 
अर्थात ब्राम्हणाच्या व्यवस्थेला छेद करणारा निर्णय 
म्हणजे आरक्षण होय. ब्राम्हणांनी हजारो वर्षांपासून 
भारतीय जनतेला वर्ण,  व वर्णाचे रूपांतर जातीत 
करून माणासाला माणसापासून एवढे दुर केले 
होते कि एका जातीतील व्यक्ती चा स्पर्शही वरच्या 
जातीतील लोकांना सहन होत नव्हता. स्पर्श झाला 
तर माणुस  बाटत होता. हे सर्व हानुन पाडण्यासाठी 
व ज्यांचे हक्क अधिकार ब्राम्हणांनी हिरावून घेऊन 
गुलाम बनवले होते अशा समुहाला आजच्या भाषेत 
एस सी एस टी ओबीसी लोकांना आपल्या संस्थानात 
पन्नास टक्के आरक्षण देऊन ब्राम्हणांना जोराचा 
धक्काच दिला. कारण ज्यांची सावली चालत नव्हती, 
जे गुलाम होते असे लोक आरक्षणाच्या माध्यमातून 
ब्रामणांच्या सोबत काम करतील, शिक्षण घेतील 
आणि असे झाल्याने धर्म नष्ट होईल अशी अनेक 
ब्राम्हणांचे मत होते. म्हणून अनेक ब्राम्हणांनी याला 
विरोध सुद्धा केला कारण सर्वश्रेष्ठ ब्राह्मण बहुजन 
समाजासोबत समतेने वागतील म्हणजे हजारो वर्षाची 
परंपरा ब्राम्हणच मोडतील असे स्पष्ट दिसत होते. 
आणि मनुस्मृती नुसार ब्राम्हणांच्या बरोबरीने दुसऱ्यांना 
बसण्याचा अधिकारच नव्हता. परंतु राजर्षी शाहु 
महाराज यांनी आरक्षणाचा मुद्दा समजून सांगताना 
ज्याचा हिस्सा त्याला मिळायलाच पाहिजे असे स्पष्ट 
मत मांडले. आणि हे सर्वांना पटवून देण्यासाठी त्यांनी 
घोड्याचे दाखवलेले प्रात्यक्षिक मनामध्ये प्रामाणिक व 
माणुसकी असलेल्या लोकांना पटणारे होते. घोड्याच्या 
एकाच तबेल्यात ताकतवर घोडे  स्वतः चाही खुराख 
खायचे आणि इतर कमकुवत घोड्याचाही खुराख 

खायचे. परिणामी कमकुवत घोड्यांना कमी खायला 
मिळाचे म्हणून कमकुवत घोडे कमकुवत होतात, 
मजबूत घोडे मस्त खाऊन कमकुवत घोड्यावर 
वर्चस्व गाजवतात. म्हणून प्रत्येक घोड्याचा खुराख 
एकत्रच न ठेवता जर प्रत्येकाचा वेगवेगळा ठेवला 
तर प्रत्येक जन आपापला खुराख खाईल. परंतु ज्याचे 
त्यांना प्रामाणिक पणे देणे हा नियम ब्राम्हणांना लागुच 
नव्हता.  कारण ब्राम्हणच सर्वांचे खायचे व इतरांना 
तुच्छ मानायचे. हिच विषमता नष्ट करून व बहुजन 
समाजाला विकासाच्या प्रवाहात येण्यासाठी राजर्षी 
शाहु महाराज यांनी २६ जुलै १९०२ ला करवीर 
संस्थानात आरक्षण दिले आणि बहुजन समाजातील 
लोकांना समतेच्या सुर्याची किरणे मिळण्याची अपेक्षा 
निर्माण झाली. कारण ब्राम्हण बहुजन समाजातील 
लोकांना स्वतः च्या बरोबरीने वागवतीलच असे 
नव्हते. आणि बहुजन समाजातील लोकांना ब्राम्हणांची 
गुलामगिरी करण्याची सवय असल्याने व ब्राम्हणाच्या 
समोर कोणाला उभे राहण्याची सवय नसल्याने 
बहूजन समाजातील मानसिक गुलाम ब्राम्हणांसमोर 
किती हिंमतीने उभे राहातात हा ही प्रश्न च होता. परंतु 
राजादेश असल्याने पन्नास टक्के आरक्षण दिल्याने 
राज्यकारभारात बहूजन लोकांना घेणे भाग पडले. 
अनेक ब्राम्हणांच्या पोटात गोळा आला धर्म बुडतो 
की काय अशी त्यांची अवस्था झाली. परंतु शाहु 
महाराज यांनी आरक्षण च्या माध्यमातून बहूजन 
समाजातील लोकांना विकासाची संधी निर्माण करून 
दिली. आरक्षणामुळे एक तर हजारो वर्षांपासून 
ज्यांचे विकासाचे दार बंद होते त्यांच्या साठी दार 
उघडे झाले आणि ब्राम्हणासोबत बहुजन लोक काम 
करतील म्हणून अस्पृश्यता व विषमता कमी होईल 
हे अपेक्षित होते. ब्राम्हणांना ह्या दोन्ही गोष्टी कधीच 
मान्य नव्हत्या कारण संधी नाकारणारे ब्राम्हणच 
होते, गुलाम बनवणारे ब्राम्हणच होते. आणि हजरो 
वर्षांपासून आपलेच वर्चस्व प्रस्थापित रहावे म्हणून 
सर्व ब्राम्हणच होते. म्हणून आरक्षणाचा निर्णयाने 

अनेक ब्राम्हणांच्या पोटात गोळा आळ्याने ब्राम्हणांनी 
टीका टिपणी करायला सुरुवात केली. म्हणजे जेथे 
ब्राम्हणाचे शंभर टक्के जन्मजात आरक्षण होते त्या 
मध्ये कोणाला च हस्तक्षेप करता येणार नाही असे 
त्यांचे मत होते परंतु  शाहु महाराज यांनी विरोधाला 
न जुमानता आरक्षण लागु केले. आरक्षण किंवा 
विषमता, अस्पृश्यता आणि अन्यायाची बाजु मांडताना 
जेव्हा ब्राम्हणांनी निर्माण केलेल्या व्यवस्थेने बहूजन 
समाजाला गुलाम केले बहुजन समाजाचे धर्माच्या 
नावाखाली शोषण केले असे बोलले जाते तेव्हा 
काही ब्राह्मण म्हणतात सगळेच ब्राह्मण तसे नसतात. 
परंतु एकही ब्राह्मण बहुजन समाजाच्या हितासाठी 
चुकीची व्यवस्था नाकारत नाही तेव्हा लक्षात येते सर्व 
सारखेच असतात. राजर्षी शाहु महाराज यांचे जसेच्या 
तसे आरक्षण डॉक्टर बाबासाहेब आंबेडकर यांनी 
संविधानाची निर्मिती करताना घेतले. आरक्षणाचा 
मुळ उद्देशच हा सामाजिक समता प्रस्थापित करून 
समान संधी देऊन विकासाच्या प्रवाहात आनने हाच 
होता. आरक्षणामुळे हजारों वर्षांपासून मागास दाबुन 
ठेवलेले ज्ञान समोर येऊन अनेक प्रकारची गुणवत्ता 
वाढली व बहुजन समाजाचे आर्थिक व सामाजिक 
जिवनमान उंचावले. आरक्षणाच्या माध्यमातून 
शिक्षण व शिक्षणाच्या माध्यमातून नोकरी, नोकरी च्या 
माध्यमातून जिवनाचा दर्जा उंचावला आणि म्हणून 
अनेक ब्राम्हणांच्या मुलीचे लग्न हे आज प्रगत पण 
हजारो वर्षांपासून मागासवर्गीय समजल्या जाणाऱ्या 
समाजात होत आहे. बदल आरक्षणामुळे झालाय. 
परंतु अलिकडे आरक्षणाला गरिबी हटावचा कार्यक्रम 
समजून लागले. कारण आरक्षणाचा मुळ उद्देश 
लोकांपर्यंत विषमतावादी सरकारने सुरवाती पासुनच 
पोहचू नाही याची काळजी घेतली. म्हणून आज काही 
लोक आरक्षणाला सवलत म्हणतात. आरक्षण ही 
सवलत नाही तर संधी आहे हे अगोदर आपल्याला 
समजून घेणे आवश्यक आहे. आणि आरक्षण हे केवळ 
बौद्धांना नसुन केवळ संपूर्ण हिंदु धर्मातील जातींना 

आहे. आजही हिंदु धर्मातील लोक आरक्षणाचा फायदा 
घेतात आणि आरक्षणालाच विरोध करतात यालाच 
तर माणसिक गुलामी व बौद्धिक बेईमानी म्हणतात. 
SC, ST OBC असे प्रवर्ग तयार करून त्या 
प्रवर्गाला आरक्षण देण्यात आले. काही लोक स्वतः ला 
सुशिक्षित समजून सुद्धां आरक्षण जातीला आहे असे  
बोलुन आपली बुद्धी आजही विकसित झाली नाही हे 
सिद्ध करतात. म्हणजे आरक्षण हा जातीशी व गरिबी 
हटाव शी संबधित नसुन समान संधी व सामाजिक 
समता प्रस्थापित करण्यासाठी आहे. हे समजून घेणे 
गरजेचे आहे. काही लोक बुद्धी गहान ठेवून आरक्षण 
हे गुणवतेला डावलण्याचा प्रकार आहे अस बोलतात.
पण त्यांनी लक्षात घ्यावे हजारो वर्षापी शिक्षण, पैसा व 
सत्ता ब्राम्हणांच्या ताब्यात होती तेथे त्यांचे शंभर टक्के 
अघोषित आरक्षण होते. हजारो वर्षांपासून ब्राम्हणांनी 
अघोषित आरक्षणाचा फायदा घेऊन विषमता, 
जातीवाद, अंधश्रद्धा, पाखंड, थोतांड समाजात पेरले. 
परंतु बहूजन समाजाला आरक्षण मिळाले आणि 
ब्राम्हणांची हजारो वर्षाची दिखाऊ गुणवत्ता हानुन 
पाडून मजबूत गुणवत्ता सिद्ध केली. शिक्षणामध्ये 
आरक्षण दिल्याने शिक्षणाची संधी मिळाली आणि 
युपीएससी सारख्या परिक्षेत बहूजनांची मुल मली 
देशात पहिल्या दुसऱ्या रँकने पास होऊन आपली 
गुणवत्ता दावखल्याचे शेकडो उदाहरण आहेत. 
आरक्षणा मुळे संधी मिळाली आणि गुणवत्ता सिद्ध 
झाली. हजारो वर्षांपासून ब्राम्हणांनी हीच गुणवत्ता 
दाबण्याचा व चुकिच्या गोष्टी पेरण्याचा प्रयत्न केला 
होता. आरक्षणामुळे बहूजन समाजातील लोकांची 
सामाजिक प्रगती बघुन त्यांना आजही मळमळते 
म्हणून ते आरक्षणाला सवलत म्हणतात तेव्हा असे 
म्हणणाऱ्याच्या बुद्धीची किव येते. आरक्षणाला 
गरिबी हटावचा कार्यक्रम समजून आर्थिक दृष्टीने 
दुर्बल घटाकांना दहा टक्के आरक्षण लागु करून 
घेतले जे की असंविधानीक आहे.  आर्थिक भरभराट 
होण्यासाठी सरकारने विविध योजना आणुन आर्थिक 

भरभराट नक्की च करावी परंतु आरक्षणाचा संबध 
गरीबीशी जोडून आर्थिक आधारावर आरक्षण देणे 
चुकीचे आहे. कारण ब्राम्हणांनी जाती ह्या आर्थिक 
आधारावर निर्माण केल्या का? मानसिक गुलाम 
आर्थिक आधारावर बनवले का? अस्पृश्यता आर्थिक 
आधारावर होती का? हक्क अधिकार शिक्षण आर्थिक 
आधारावर नाकारली होती का याचे उत्तर नाहीच आहे. 
आणि ब्राम्हणांच्या वर्चस्वातुन बाहेर येऊन त्यांच्या 
सोबत प्रत्येक समुहातील लोकांना संधी हवी जने 
करून प्रत्येक समुहाबद्दल आदर, समानता निर्माण 
होईल माणुसकी ची पेरणी होईल म्हणून आरक्षण 
आहे. काहींना आजही वाटते आरक्षण बंद व्हायला 
पाहिजे. असे बोलणारे ओबीसी समुहातील लोक 
जास्त आहेत. ओबीसी एसी व एसटी समुहातील 
लोक आरक्षण घेतात परंतु आरक्षणाच गांभीर्य त्यांना 
नाही. आज मोठमोठ्या पदावर एस सी एसटी ओबिसी 
चे लोक आहेत ते केवळ आरक्षणामूळे आहेत. 
ज्या ठिकाणी आरक्षण नाही त्या ठिकाणी आजही 
ब्राम्हणांचेच वर्चस्व आहे. आणि बहूजन समाजातील 
लोक आरक्षणाला विरोध करून स्वतः च स्वतः 
च्या अधोगतीचा मार्ग निवडत आहेत. ज्या ठिकाणी 
आरक्षण लागु नाही त्या ठिकाणी आजही ब्रामण 
व सवर्णाचीच लोक जास्त आहेत. जसे देशातील 
विद्यापिठांचे कुलगुरू जास्तीत जास्त ब्राम्हण आहेत, 
सर्वोच्च न्यायालयाचे न्यायधिश, वेगवेगळ्या बोर्डाचे 
अध्यक्ष, वेगवेगळ्या केंद्र व विभागाचे सचिव, आय ज 
एस आय पी एस यांच्या वर नजर टाकली तर आरक्षीत 
कोट्यापेक्षा कमी लोक एससी एसटी व ओबीसी 
चे आहेत बाकी सर्व उच्चवर्णीय ब्राम्हणच आहेत. 
याचाच अर्थ बहूजन समाजातील लोक आरक्षणा मुळे 
व्यवस्थेमध्ये टिकून आहेत हे विसरून चालणार नाही. 
संख्येने अल्प असलेले लोक सत्ता संपती मध्ये संख्येने 
जास्त आहेत. हा इतर लोकांवर अन्याय नाही का. पण 
या विषयी चांगले ब्राम्हण बोलत नाहीत. म्हणून ब्राह्मण 
दोन नसतात तर ते एकच असतात.

साहित्य-कला-संस्कृ ती
बुधवार, २६ जुलै २०२३ ६



विवाह : सुखी जीवनाची  संकल्पना !

सुधीर कोर्टीकर, 
संपर्क क्र. 9765553312

आधुनिक केसरी 

भारतीय संस्कृ तीतील विवाह एक अनमोल ..संस्कार.. सुखी जीवनातील सुंदर संकल्पना आह.े दोन मनाच्या 
मिलनाचा हा आनंद सोहळाच आह.े दोन हृदयात वसंत फुलवणारा हा आनंद उत्सव.. वधू-वरांच्या ओजंळीत 

आशीर्वाद रूपाने प्राजक्तांची फुले देण्याचा हा क्षण.. स्त्री-परुुषांच्या प्रेमाच्या रेशमी बंधनात बांधून सहजीवनातील 
जगण्याचा नवा अर्थ समजून घेण्याचा हा दिवस.. दोन मनातील.. दोन हृदयातील संकल्पलेली स्वप्ने साकार 

करण्यासाठी नवजीवनाच्या वाटवेरून हळुवारपणे पहिली पावले टाकण्याचा हाच सुवर्णक्षण म्हणजे विवाह ... 

अशा कितीतरी भावपूर्ण संकल्पना घेऊन सारेजण 
विवाहाच्या नाजूक बंधनात स्वतः बांधून घेत असतो. तो 
हृदयात भावपूर्ण संवेदना घेऊनच. या साऱ्या भाव-
भावना नाजूक हळुवार स्पंदने दूर ठेवून वास्तविक 
जीवनात अत्यंत सावधपणे साऱ्यांनाच सामोरे जावयाचा 
असतं. जेणेकरून आपल्या विचारांना कुठेच तडा जाणार 
नाही..  

विवाहाच्या वाटेवरून चालताना आपणाकडून 
कोणास दुखवले  जाणार नाही. याची अधिकाधिक 
दक्षता घेणे खरे तर गरजेचे आहे. कारण विवाह जुळलेला 
आहे आता काळजीचे कारण नाही असा वरवरचा विचार 
मनामध्ये मनामधून दूर करायला हवा. नव्याने एकत्रित 
येणाऱ्या त्या दोघांच्या मनातील जीवनातील संकल्पना 
स्वप्ने साकार करण्यासाठी त्यांचे  विचार ..त्यांचा 
स्वभाव.. यांची सांगड त्यांना घालू द्यात .विवाह म्हणजे 
केवळ दोन व्यक्तीच्या बंधनाचा हा सोहळा नसतो. दोन 
वेगवेगळ्या संस्कृतीतील कुटुंब ही एकत्रित येऊन दोन्ही 
परंपरांच्या मनोमिलनाचा हा मांगल्य सोहळा असतो. 

विवाह ठरतो त्यानंतर साखरपुडाही होतो पण असं 
असलं तरी प्रत्येकाने  संयम हा ठेवावयास हवाच.खरतर 
साखरपुडा झाला नंतर तर अधिक संयम हा ठेवावयास 
हवाच.आपणं अधिक.. उतावीळ होऊन जाऊ नका.. 
साखरपुडा झाल्यानंतर मुला मुलीच्या मनात मनातून 
प्रेम रसाच्या अनेक रंगछटा या अंतरंगात उमटून जातं 
असतात. याच भावतरंगानी त्या दोघांच्या चेहऱ्यावरची 
ती लाली पाहून तिच्या अंतरंगात प्रेम रसाची उधळण 
होऊन जाते.याच  उधळणीतून तिच्या अंतरंगात वसंत 
बहारलेला असतो.. हे वेगळं सांगण्याची गरज नसते. 
जशी तिच्या भेटीची त्याला उत्सुकता असते.. त्याचप्रमाणे 
तिलाही मनामनातून ओढ असते. मनं जुळतात.. कळ्या 
उमलतात.. नुसत्या स्पर्शानेही  गालावरची खळी खुलते 
..चेहरा आरक्त होतो.. भावनांची जवळीक होते.. 
नवीन वस्त्रांच्या त्या सुगंधान मन मोहरून येतं.. पण 
त्या मिलनाच्या क्षणापर्यंत जावयाचं नसतं ..कारण 
लग्न फक्त ठरलेलं असतं.. काही सीमा ओलांडायच्या 
नसतात.. मन मग तो तिला मनानेच थांबवितो. कारण 

दोघांनाही मर्यादाची जाणीव होते .मग पुन्हा भेटणार..  
भेटी कधी होतील.. हा स्पर्श.. तो हर्ष ..सारे शब्दच.. 
निशब्द होऊन जातात. मनात हुरहुर राहून जाते.  
वैचारिक देवाण-घेवाणी नंतर  एकमेकांना प्रेमळ नजर 
न्याहाळत असते.. मनात ओढ असते ती पुन्हा भेटीची. 
या साऱ्या गोष्टी खऱ्याखोऱ्या मानसिक निखाळ प्रेमाच्या 
प्रतिकाची ..मानसिक संयमाची.. त्यावेळेस खरी गरज 
असते... त्यासाठी साखरपुड्यानंतर लग्नाच्या या पाच 
सहा महिन्याच्या काळात प्रेमाचा आनंद जरूर घ्या पण 
सर्व सांभाळून उतावीळ होऊन संयम सोडू नका. विवाह 
ही अत्यंत पवित्र अशी संकल्पना आहे.दोन वेगवेगळ्या 
संस्कृतीतील परिवाराच्या रेशीमगाठी बांधणारी ही 
संकल्पना आहे.. मर्यादा नी संयम राखत नव्यानं तुमच्या 
जीवनात येणाऱ्या वधूच्या मनाचा कानोसा घेत हळुवार 
पाऊलं टाका...नंतर संपूर्ण जीवनभर तुम्हां दोघांनाही 
आनंद घेता येईलच... दोघांनीही सयंम राखला तर  तुमचं 
पुढील जीवन सुजलाम सुफलाम नी सुखमय.. आनंदी  
होऊन जाईल‌...हो ना...

आधुनिक केसरी 

मानवी जीवन ह ेअनुभवांनी व्यापलेले आह.े क्षणोक्षणी शिकण्याची संधी आपल्याला लाभत असत.े 
सुख- दःुखाच्या लाटा सतत उचंबळत राहतात पण आपण ठामपणे उभे राहायचे असत,े ही शिकवण 
आयुष्य जगताना मिळत ेतहेी अगदी शेवटपर्यंत. मनुष्य हा एकांगी राहू शकत नाही. सुख असो वा 
दःुख त ेव्यक्त करण्यासाठी दसुऱ्या व्यक्तींची गरज भासत.े आपल्याला जे माहित आह.े

निखळ अनुभवांचे स्मरण

 ते इतरांना सांगण्याची धडपड़ माणूस सतत करत 
राहतो. ज्येष्ठ लेखक व. पु. काळे म्हणतात, 'फिलोसॉफी 
आकाशातून पडत नाही. कुणीतरी तसे जगून पाहतो. 
ते जगणं योग्य ठरलं तरच त्याला इतरांना ते सांगावंसं 
वाटतं.

व्यवसायाने इंजिनियर असून स्वतःचे कँड सेंटर 
चालवून आधुनिक पध्दतीचे सॉफ्टवेयर ट्रेनिंग देणारे 
लेखक अमोल निरगुडे उर्फ अनिर हे एक उत्तम वाचक 
आहेत. व्यवसायाने ते इंजीनियर असले तरी  वाचनाची 
बीजे शालेय जीवनापासून त्यांच्या संवेदनशील मनात 
रुजली गेली. जगण्याच्या या विविध पायऱ्यांवर 
निरनिराळे अनुभव आले. विभिन्न स्वभावाची माणसं 
भेटली. या एकूण प्रवासात लेखकाला जगण्याचे जे 
तत्त्वज्ञान उमगलं , ते इतरांना सांगावे या हेतुने लेखकाने 
एक नवेकोरे पुस्तक रसिक, जाणकार  वाचकांसाठी 
लिहिले आहे.  
 शारदा प्रकाशनाने प्रकाशित केलेल्या लेखक अमोल 
निरगुडे लिखित 'झटपट करोडपती 
कसे व्हावे ! ' हे पुस्तक मनोरंजनाच्या 
माध्यमातून जगण्याचे तत्त्वज्ञान 
मांडणारे पुस्तक आहे. पुस्तकातील 
आशय पाहता , आकृतिबन्ध पाहता 
या कथा वाटत असल्या तरी मला 
अनुभवजन्य आणि व्यक्तिचित्रणात्मक 
ललितलेख वाटतात. कारण एखाद्या 
व्यक्त्तिचे वर्णन करताना त्यांनी त्या त्या 
व्यक्तीचे स्वभाववैशिष्टये, आचार - विचार, 
त्यांचा समाजातील वावर , त्यांचा प्रभाव 
अगदी बारकाईने आपल्या लेखनात मांडले 
आहे. पुस्तकात ७ लेखांचा समावेश आहे पण 
प्रत्येक लेख आकर्षकरित्या मांडलेला आहे. 
प्रथमपुरुषी निवेदनशैली असल्याने लेखकाचे 
अनुभव हे थेट मनाला भिड़तात. लेखांची जी 
भाषाशैली आहे , त्यामुळे वाचताना एक प्रकारचा 
ताजेपणा जाणवत राहतो. कुठेही अलंकारिक आणि 
बोजड  भाषेचा वापर न करता आपल्या स्वभावातील 
साधेपणा लेखनातही जपला आहे. आताच्या 
पिढीलाही आकृष्ट करेल , अशा शब्दांचा समर्पक 
वापर लेखकाने केलेला आहे. ओघवती आणि प्रवाही 
निवेदनशैली असल्याने लेखक अगदी सहज आपलं 
मन व्यक्त करतोय , सुंदर गप्पागोष्टी सुरु आहेत, अशी 
पुस्तकाची एकूण रचना आहे.  
जीवनात अनेक घटना घडत असतात. सगळ्याच 
आपल्याला स्पष्ट आठवत नाहीत. पण असे काही 
क्षण असतात जे कायम स्मरणात राहतात. ठरवले 
तरी विसरता येत नाहीत.आणि काही ओढून - ताणून 
आठवण्याचा प्रयत्न केला तरी आठवत नाहीत. 
लेखकाने अशाच अविस्मरणीय आठवणी , किस्से 
एकत्रित करून हा लेखन प्रपंच केला. पुस्तकातील 
लेखाच्या पहिल्या  ओळीपासून जाणवतं की लेखकाची 
सूक्ष्म निरीक्षणशक्ती आणि आकलनशक्ती किती 

प्रभावित करणारी आहे. प्रत्येक गोष्ट, घटना , व्यक्ती 
यांचा खोलवर अभ्यास केलेला आहे. प्रत्येक आठवण 
सांगताना लेखकाने उत्तमरित्या वातावरणनिर्मिती 
केलेली आहे. म्हणजे पुस्तक वाचताना मनातही तो 
प्रसंग जीवंत होत जातो. त्यांच्या लेखनाला एक प्रकारचा 
विनोदी बाज आहे, सोबतच सकारात्मकता सुद्धा आहे 
आणि संवेदनशील भावही आहे. 
या पुस्तकातील प्रत्येक लेखाच्या शीर्षकात 'स्मरण' हा 
शब्द दिसून येतो. स्मरण करण्याजोग्या ह्या आठवणीं 
असल्याने त्यांचा सतत उल्लेख करण्याची लेखकाची 
भूमिका रास्त वाटते. लेखकाने लेखात प्रतिमांचा वापर 
सुयोग्यरित्या केला आहे. तसेच एखादे विधान पटवून 
देण्यासाठी त्यांनी सुविचार, अभंग, ओव्या,श्लोक, 
इंग्रजी सुविचार यांचा आवश्यक त्या ठिकाणी यथासांग 
वापर केला आहे.  
 'स्मरण भुताचे' या लेखातून 

लहानपणी भुताविषयी 
मनात असणाऱ्या भीतीमुळे कशी घाबरगुंडी उडायची. 

एकूणच, आधीच्या काळी अंधश्रद्धा फार पसरलेली 
होती. त्यामुळे अंधाऱ्या ठिकाणी जाणं टाळलं जायचं. 
पण दिसतं तसे नसते , हे सांगणारा हा लेख आहे. जिथे 
जायचे टाळले जायचे त्या ठिकाणी नेमके असते तरी 
काय ?ही उत्कंठा निर्माण करणारा हा लेख आहे.  
संस्कृत म्हंटलं की , अपवाद सोडले तर कोणीही 
त्या विषयाच्या वाट्याला जात नाही. पण या संस्कृत 
विषयामुळे लेखकाला वाचनाची प्रेरणा कशी मिळते 
आणि संस्कृतशी गट्टी कशी जमते, हे जाणून घेण्यासाठी 
हे पुस्तक वाचायला हवे.'स्मरण आकाशाएवढे' हा 
लेख प्रेरणादायी आहे. मुद्दाम मी जास्त लिहिण्याचा मोह 
आवरता  घेत आहे!  
'स्मरण अभयारण्याचे ' लेखात प्राणिमात्रांविषयी भूतदया 
दाखवणं गरजेचे आहे , हे सांगत लेखकाने माणसात 

लपलेल्या प्राण्यांची ओळखही 
करून दिली आहे. प्राण्यांच्या 
नैसगिक स्वभावगुण माणसात 
कसे रुजले गेले, हे वास्तव 
लेखक किती हलक्या - फुलक्या 
पद्धतीने व्यक्त करतात. 
 'स्मरण भालचंद्राचे' , 'स्मरण 
झिया उल हकचे' , 'स्मरण 
संजय दत्तचे' , 'झटपट 
करोडपती कसे व्हावे ! ' 
इत्यादि लेखही तितकेच 
प्रभावी झाले आहेत. लेखक 
सर्वसमावेशकपणे विचार 
करतात. त्यामुळे त्यांच्या 
लेखनात व्यापकता 
दिसून येते. 
'झटपट करोडपती कसे 
व्हावे ! ' पुस्तकाचे 
मुखपृष्ठ संदेश सावंत 
यांनी समर्पकरित्या 
रेखाटले आहे. 
प्रोफेशनल कॉर्पोरेट 
ट्रेनर अमित भावे 
यांनी सहजसुंदर 
प्रस्तावना 
लिहिली आहे. 
यशस्वी आणि 
समाधानी 
जीवनाची 
नेमकी 
व्याख्या 
जाणून 

घेण्यासाठी हे 
पुस्तक संग्रही असायला हवे. 

(झटपट करोडपती कसे व्हावे ! / लेखक अमोल 
निरगुडे / प्रकाशक : शारदा प्रकाशन / मूल्य : १०१ 
रुपये ) 

अस्मिता प्रदीप येंडे 
संपर्क  क्र. 9619035195

माझी आज्जी आक्का
आधुनिक केसरी 

नमस्कार  मी सीमा गाडेकर, आज माझ ेमन आजीच्या आठवणीने 
भरून आले. मला माझ्या आजीची तीव्र आठवण येत होती म्हणून मी 
तिच्या आठवणींना उजाळा देण्यासाठी आजीबद्दलच्या  माझ्या भावना 
शब्दात मांडण्याचा प्रयत्न केला आह.े "माझी आज्जी आक्का". 

सीमा गाडेकर 
संपर्क  क्र. 9423172305

नमस्कार  मी सीमा गाडेकर, आज माझे मन आजीच्या आठवणीने भरून आले. 
मला माझ्या आजीची तीव्र आठवण येत 
होती म्हणून मी तिच्या आठवणींना उजाळा 
देण्यासाठी आजीबद्दलच्या  माझ्या भावना 
शब्दात मांडण्याचा प्रयत्न केला आहे. "माझी 
आज्जी आक्का".  
 माझी आज्जी "आक्का" खूप सुंदर दिसायची 
गोरी गोरी पान चाफेकळी नाक बुट्ट्याच लुगडं  
हातभर बांगड्या हातावर गोंदलेले छान 
डोक्यावर पदर घेऊन चिरेबंदी वाड्याच्या बाहेर  
ओट्यावर बसायची..... आई ऑफिसला 
जायची आजी मात्र रोज आमची शाळेतून 
यायची वाट पाहायची... शाळेतून घरी आलो 
की जवळ बोलवून मायेन हात फिरवून 
गरम गरम जेवायला द्यायची... कधीकधी 

काळजीपोटी  शाळेत घ्यायला यायची शाळेचं दफ्तर हातात घेउन  गप्पागोष्टी करत घरी 
आणायची.. चांगला अभ्यास करून  मोठं साहेब हो असं नेहमी सांगायची... स्वतः अशिक्षित 
असूनही आपल्या तिन्ही  मुलींना शाळेत दाखल केलं... 
मुलींना शिकवून तुझा काय फायदा? म्हणणाऱ्या समाजाला न जुमानता  सावित्रीबाई फुले 
सारखं मुलींच्या शिक्षणाला प्राधान्य दिलं भटक्या धनगर समाजातील पहिली शिक्षणाची 
"गंगोत्री" च झाली  जणू सुभद्रा आजी माझी... बीड सारख्या दुष्काळग्रस्त  भागात जन्माला 
येऊनही..... वाट्याला आलेल्या कोरडवाहू जमिनीत खडतर काबाडकष्ट कष्ट करून 
भटक्या धनगर समाजात पहिल्यांदाच तीनही मुलींना उच्चशिक्षित बनवण्याचं मानांकनच 
जणू तिने मिळवलं.... पोरींच्या पाठीशी खंबीर उभे राहत त्यांच्या कर्तुत्वाला नुसता आकारच 
दिला नाही तर..... आधी स्वतःच्या पायावर उभा राहायचं आणि मगच लग्नाच्या बोहल्यावर 
चढायच ं

हेच तिने चौघांच्याही मनावर बिंबवलं.. 
लेकरांच्या शिक्षणासाठी  आजी आजोबांनी खूप 
कबाड कष्ट  केलं... त्यांच्या कष्टाची जाण 
ठेवत मुलींनीही समाजात त्यांचं नाव मोठ केलं 
थोरली लेक "गंगा" ने परिवहन कार्यालयामध्ये 
अकाउंटंट म्हणून नाव कमावलं...  "शांता" 
मावशीने आरोग्य विभागात नाव केलं.. 
"लता"मावशीने विस्ताराधिकारी पद गाजवलं... 
लेकीच्या पावलावर पाऊल ठेवत आपल्या मुलांन 
पण मोठा फौजदार व्हावा असं स्वप्न आजीन 
उराशी बाळगलं... रामेश्वर मामानेही रात्रनदिवस 
अभ्यास करून एम.पी.एस.सी परीक्षेत पहिले 
येऊन  

महाराष्ट्र राज्यात मोठ नाव गाजवलं..... आणि आजीचं स्वप्न सत्यात उतरवलं नाशिकच्या 
प्रशिक्षण केंद्रातून आजी आजोबांच्या हातून आशीर्वाद घेऊन... पोलीस उपनिरीक्षक पदावर 
काम सुरू करून  महाराष्ट्र पोलीस दलात पोलीस निरीक्षक म्हणून आपलं कर्तुत्व सिद्ध 
केलं... 
चारही लेकरांचं नावलौकिक बघून आजी समाधानकारक हसायची... माझ्या लेकरांनी  
रात्ररात्र कसा कंदील -चिमणीवर अभ्यास केला असं कौतुकाने लेकरांच्या गोष्टी आम्हाला 
सांगायची 
तुम्ही पण मोठे  साहेब व्हा असा आशीर्वाद नेहमी आम्हा नातवंडांना पण द्यायची.. 
शिक्षणाशिवाय मोठं होत नसतं हेच  ती आम्हाला तिच्या गोष्टीतून सांगायची... 
आम्हाला पण अभ्यास करा म्हणून तगादा लावायची... आम्ही अभ्यास करताना दिसलो की  
ती  खूप खूप आनंदून जायची आमच्या तोंडावरनं हात फिरवून  कडाकडा बोटं मोडून 
पटापटा मुके घ्यायची सुभद्रा आज्जी माझी.... ( we miss you a lot AkkA ) 
     तुझी लाडकी नात  सीमा गाडेकर 

साहित्य-कला-संस्कृ ती

अश्लीलता आरोप 
सोपे असते  करणे 
उठवत राहे वावडी 
कसे बिनधास्तपणे 

तपासून पहाआधी 
सत्य काय ते जाणे 
भोईअसतात तयार 
उचला चला रे मेणे 

मिडीया हवे  विषय 
रोज नवनवीन धुणे 
त्याचं रिपीट  न्यूज  
चिवडत बसा  चणे 

बदनाम होतो कोण 
ना आम्हां देणे घेणे 
टीआरपीची बेरीज 
बाकीचे सगळे उणे 

लोकांना हवे चर्वण 
खात  रहायचे दाणे 
सोशल मीडियावरी 
चघळत राहती चणे 

बिनबुडाचे रे आरोप 
कधी भारी जीवघेणे 
कलंकित हो चारित्र्य  
मिरवत बसावे  लेणे 

- हेमंत मुसरीफ पुणे 
  9730306996..

काय मांडला हा खेळ 
बोलावे तरी कोणाला 
समाजाला लागे किळ 
धाव न घेई मदतीला 

द्रोपदीला केले निरवस्त्र 
काढले न कोणी शस्त्र 
मोठ्याला बता करनारे 

बघून माघारी होते फिरले 

अशी ही शिक्षा का द्यावी 
जिथे स्वताची लाज़ वाटावी 

जीव घेतला तरी असत चालल 
पण इथे जिवंत पणी मरण आल 

एकदा निवस्त्र केले तेवढे 
सोशल मिडिया ही टाकले 
काढली तुम्ही धिँड गावात 
देशभर दाखवत फिरलात 

दिले असते विष थोड़े आणून 
गेली असती एकदाच मरुण  
क्षणों क्षणी तुम्ही मला मारले 
कितकदा निवस्त्र करत गेले 

- कु, कविता चव्हाण, जळगाव

चल गं सखी पुरस्काराच्या 
बाजारात जाऊ 

अन्  आवडीनुसार एक,एक 
पुरस्कार विकत घेऊ !धृ! 

पुरस्काराचा बाजार
 चांगला भरला आहे  

 आजकाल तिथेच गर्दी गं 
दिसत आहे  त्या गर्दीत दोघ्याही 

जणी सामील होऊ 
अन्  आवडीनुसार एक,एक 
पुरस्कार विकत घेऊ (१) 
आपल्याला मोठे व्हायचे 

आहे लवकर   प्रसिद्धीचे भुत 
सवार झाले आहेत आपल्यावर 
त्यांच्याकडे गं तू लक्ष नकोच देवू 

अन्  आवडीनुसार एक,एक 
पुरस्कार विकत घेऊ (२) 
पुरस्काराने ओळख होते 
जगात  असे बरेचजण गं 

दररोज‌ म्हणतात  चल आपला 
स्वाभिमानही विकुन टाकू 

 अन्  आवडीनुसार एक,एक 
पुरस्कार विकत घेऊ (३) 

पण सखी खरच यात समाधान 
मिळेल का ...? 

दुसरे आम्हांला कोणी काही 
म्हणतील का..? 

लोकांचे बोलणेही विसरून जाऊ 
अन् आवडीनुसार एक,एक 
पुरस्कार विकत घेऊ (४) 

चल गं प्रस्तापितांच्या  पाया पडू 
त्यांनी सांगितले तसेच काम करू 

स्वतःलाही गं  विसरून जाऊ 
अन्  आवडीनुसार एक, एक 
पुरस्कार विकत घेऊ (५) 
बाजारात अनेक दुकान 

थाटले आहेत  तेथे नव नवीन 
पुरस्कार उपलब्ध आहेत  

बाजूच्या भाऊलाही पुरस्कार 
घ्यायला सांगू  

अन् आवडीनुसार एक, 
एक,पुरस्कार विकत घेऊ (६) 
काम आपले साधविण्यासाठी 

आमचा वापर केले 
आज तेही स्वार्थी होऊन गेले 

त्यांचे आपण गुलाम बनून राहू  
अन् आवडीनुसार एक, एक 
पुरस्कार विकत घेऊ. (७) 

आपले कार्य राहोत अथवा, 
नको राहोत 

समाज शिको अथवा
नको शिको  

आपण तर आज नासमज 
झाले आहोत  

पुढे जाण्यासाठी वेळ 
आली  तर   आपलं सर्वच विकून 
टाकू अन् आवडीनुसार एक, एक 

पुरस्कार विकत घेऊ (८) 
सौ.संगीता संतोष ठलाल  

मु.कुरखेडा जि.गडचिरोली 

राजकारणात होतो, या 
चिखलाचा ड्रामा । कार्यकर्ता 
संभ्रमात, "कोणता मानू मी 

चंद्रमा"॥धृ॥ 

पोस्टर लावून थकलाया, माझा 
भोळा कार्यकर्ता ।  

पिळवटलेल्या मनाची, कोण 
जाणतोया व्यथा ॥  

खुर्चीसाठी होतीया, पुनरावर्ती 
भूकंपाची । चारित्र्य शुद्धीसाठी, 

भरती अनुकंपाची ॥ 
ओशाळलेल्या लोकशाहीला, 
फासला जातो या काळीमा।  
कार्यकर्ता संभ्रमात, "कोणता 

मानू मी चंद्रमा" ॥धृ॥ 

सकाळच्या शपतेचा होतो, जरी 
वचनभंग । परी दुपारी बांधले 
जाते, घट्ट रेशम बंध ।।  वसा 

भाऊबंदकीचा, ठेवून गेले कौरव-
पांडव ।  

आज पाहावेना डोळा, गलिच्छ 
सत्ता सुंदरीचं तांडव ॥  

जनता गेली खड्ड्यात, सत्ता ही 
नेत्याची प्रीतम्मा ।  

कार्यकर्ता संभ्रमात," कोणता 
मानू मी चंद्रमा " ॥धृ॥ 

 अप्पाराव रावणराव भावले

 मनी एकच  ध्यास  
तुझा  माऊली,  

प्रत्येक श्वासांत  सहवास 
 जो लाभला, 

नाद खुळा  न म्हणावा 
कोणी असा, 

हा भक्तीचा वारसा आम्हास 
लाभला.  

" खेळ जन्म - मृत्यू चा 
आयुष्याचा,  निरंतर सुरू 
जन्मोजन्मीचा चालला .  

कर्म-कार्य  करता साऱ्या भक्तांस 
ह्या,  जगण्यास तुझाच आधार हा 

मिळाला . 
-तुषार लाखे.  

- वरोरा, जिल्हा चंद्रपूर 

पावसा रे पावसा  करू नकोस 
खोडी  कधी बरसतो सारखा  

कधी मारतोस दडी पावसा रे पावसा 
खेळू नकोस लपंडाव  
पुरे कर तुझी रिमझिम  
खाऊ नकोस भाव 
पावसा रे पावसा 

अंगणी चिखल फार  
कपडे घाणेरडे झाले, की  

आईचा बसतो मार 
पावसा रे पावसा  

अंगणी साचले तळे  
नदी, नाले तुडुंब वाहे  
तुला कसे नाही कळे ? 

पावसा रे पावसा 
तू वेडा की खुळा ? 

तुझ्या हट्टामुळे 
बुडेल माझी शाळा 

    - रवींद्र व्ही. चालीकवार 
        मो.9011559106

वारा वाहे मंद धुंद, नवा दिस नवी रात 
मनी भरला आनंद, पावसाचे गाणे 

गात!  
राती उसळून वारा, आला भरास 
भरास पाती दवानं भिजली, मुक्त 

घेऊनिया श्वास! 
पावसाचा खेळ सारा, कधी धूसर 
प्रकाश सुख नेमके कशात, गर्द 

सावल्या हताश! 
येतो रोज पावसाळा, आता कशास 
मिजास तुज पाहता साजणी, सूर 

प्रभास प्रभास! 
ऐनवेळी बरसून, नको दूर तू जाऊस 
वाहे झरा काळजात, फक्त पाऊस 

पाऊस! 
...✍©प्रदीप बडदे,  

नवी मुंबई. 
           मो. ९५९४०२७९९५

क्षणात जातो जीव निघून 
अपघात झाल्यावर  
वाट पाहत असती 

घरी सगळे कुटुंब परिवार  
अति वेगाने अपघात 
होता पडती रस्त्यावर 

रक्ताच्या त्या थारोळ्या 
आणि अवस्था भयंकर 
नको करू तू मद्य नशा 
असताना  तू  डायवर. 

गाडीत असतात कित्येक 
लोक तुझ्या भरोशावर  
कित्येक कुटुंब उध्वस्त 

होती जीवनाच्या वाटेवर 
कधी मायबाप तर कधी जाती  

सोडून तरणी पोर. 
लेकरं कोवळी वृद्ध 

आईबाप  सोबत असल्यावर 
नको नशा ती वेगाची 
सावकाश चालव कार  

अपघाताला  
कारण होते पण  आपणच 
जबाबदार दोष कोणाला 

काय देणार जीव 
आपलाच गेल्यावर  
नको प्रसंग अपघाती
 हा कधीच कोणावर 

वाहतुकीचे नियम पाळा 
जेव्हा असता रस्त्यावर  

- मंगेश निकाळजे  
खोपोली/ रायगड 

हिरव्या रंगात रंगली काळी माती 
काळी माती होऊन हिरवी  

बहरली डोंगर टेकडी  

मातीच्या अंगाची हिरवी डोंगरे  
जणू लावा या खांदा अलगत 

झुकली  
कोलमडलेल्या आभाळाकडे  

निळ आभाळ देखन  
कसं अलगद काळपटलं  

उर आला या दाटून  

गेला धो धो बरसून  
काळ्या आईच्या कुशीत  

शांत झाला मनमोकळा होऊन  

हिरव्या रंगात रंगली काळी माती 
काळी माती होऊन हिरवी  

बहरली डोंगर टेकडी  

- लक्ष्मण वाल्डे-कन्नड

बहरली डोंगर टेकडी पुरस्काराच्या बाजारात

पुरुष संस्कृतीला आजार झाला  
स्त्रियांचा खेळ नि बाजार झाला 

विवस्त्र देह झाले खेळणे त्यांचे  
वासना कृतीचा घोर संचार झाला 

पुरुष हातचे वळवळले सर्प देही  
सक्ती पुढे स्त्री देह लाचार झाला 

दोन गटांमध्ये झाले विवाद थोडे  
सुड घेण्याचा कोणता प्रकार झाला 

स्त्रीधर्माची जीवघेणी पायमल्ली  
सर्वा समक्ष भोगून तो पसार झाला 

कायदा सक्त ना; शासन व्यक्त ना  
मूग गिळून गप्प का सरकार झाला  

द्रौपदी सांगते; आजचे नाही नवे  
पूर्वीही असा होता व्यभिचार झाला 

कल्पना मापूसकर 
मीरारोड, ठाणे 

90826 46494

  व्यभिचार

सत्तेचं तांडव 

विठ्ठल माऊली

पावसा रे पावसा
पावसाचे गाणे

अपघात 

विवस्त्र लाज जरा ना वाटली...

शोकांतिका...

धिंड तिची काढतांना, लाज जरा ना वाटली 
कौर्याची परिसीमाच जणू, तुम्ही कि,रे गाठली 

आई ,बहिण, लेक का, दिसली नाही तिच्यात रे? 
मादीच का नराधमांनो, तुम्हां तिच्यात भेटली? 

लज्जीत सारा देश आज, लज्जीत झाली माऊली 
जन्मदात्या आईस आज, वाटे भुई ही फाटली 

धन्य ते शिवराय अमुचे, धन्य जिजा माऊली 
नराधमांची अशा त्यांनी, हातं-पायं  छाटली 

कठोर व्हावा न्याय आता, थरकाप व्हावा दृष्टांचा 
वाटू नये जगातली, माणुसकी हो आटली 

 धिंड तिची काढतांना, लाज जरा ना वाटली 
कौर्याची परिसीमाच जणू, तुम्ही कि रे गाठली 

 - सौ.शारदा श्रीकृष्ण वानखेडे-चोपडे, परभणी 

नग्न करूनी काढली धिंड त्या यौवनींची 
किती हीन झाली पिढी हे दुर्योधनाची. 

लाविती हात त्यांच्या नको त्या ठिकाणी 
मेली संवेदनाच त्यांची 

माय बहिणीची नातीही संपली. 

मरणाहूनी यातना देती हे क्रूर कसाई 
का त्यांचे मनाला कसला धरबंध नाही. 

व्हिडिओ काढण्या धजले हात ज्या कुणाचे 
का नाही झाले ते हात कृष्ण सख्याचे? 

माणूसकी यांची कशी कुठे मेली. 
माय बहिणीची ही ओळख यांनी पुसली. 

आठवून आठवून जळते मणभर मन माझे 
समाज सारा पेटाया व्हावे पलिते  त्याचे. 

- विधिज्ञा सौ शुभदा कुलकर्णी 
  वडूज ता.खटाव जि.सातारा 

 अश्लील ..

रूप एक पण रंग अनेक...
साथ एक पण नाती अनेक...

भूमिका एक पण दृष्टीभिंग अनेक...
मुलगी नावाची मुलगी 

एक पण जबाबदारी अनेक...
कारण... म्हणे बाईपण भारी देवा

घर - दार - मुल - बाळ संसार - नोकरी - चाकरी
सार काही तिच्या पायी

पण एक रुपयाची किंमत नाही कारण...
 म्हणे बाईपण भारी देवा

येताना काहीच  घेऊन आले नाही अन्
जातानाही काहीच  घेऊनजाणार नाही 

किंमत केवळ मधल्या  काळाला अनुसरून असते
कारण... म्हणे बाईपण भारी देवा

जिच्या वाचुन देश नाही, समाज नाही
मुलं नाही, पती नाही आणि नाहीच 

संसार तरीही तिच्यावर 
अत्याचाराचा आहे भडिमार

कारण... म्हणे बाईपण भारी देवा
सौ. दिप्ती घोडके (नेहर)

पुणे

रोप कपाशीचं वर 
आलं मातीस भेदून 

जन्मोजन्मी हाच लढा 
नित्य  जगणं मरण. 

रोप इटुकलं छान 
माने आभार देवाचं 
जन्म देई काळी माय 
करू सार्थक जन्माचं. 

आता कुठे त्यास फुटे 
पान कोवळं तिसरं 
बिजातून लढण्याचं 
शिकविते रे वावर. 

काळ्या रंगाच्या मातीत  
स्वप्न हिरवं उगलं 

कपाशीच्या रे रोपानं 
कसं बाळसं धरलं. 

आता कुठे जन्म झाला 
खूप येणार संकट 

कधी मावा टोळधाड 
किडी लागे रे फुकट. 

आलो म्हणूनच आता 
काम मोठे करतोच 
देतो कापड जगास 

पुण्य घेतो बहिणीचं. 

आता कुठे हमीभाव 
थोडा माझा वाढला रे  

दोन पैसे देवू वाटे 
राबणाऱ्या हातास रे. 

    - ज्ञानेश्वर गायके.कन्नड

रोप कपाशीचं 

म्हणे बाईपण भारी देवा

काव्यधारा
बुधवार, २६ जुलै २०२३ ८



आधुनिक केसरी न्यूज  

सोयगाव : तालुक्यात व परिसरातील 
ग्रामपंचायतच्या ग्रामसभांना कागदोपत्रीचा आळा 
बसणार असल्याची माहिती सोयगाव पंचायत 
समितीचे माजी सभापती धरमसिंग चव्हाण यांनी 
दिली.सोयगाव तालुक्यात केवळ कागदोपत्री 
ग्रामसभा घेणाऱ्या ग्रामपंचायतींना आता केंद्र 
सरकारकडून चाप लावला जाणार आहे. प्रत्येक 
ग्रामसभा, त्यातील निर्णय, त्यातील लोकसहभाग 
यांचे व्हिडीओ केंद्र सरकारच्या 'जीएस निर्णय' 
मोबाइल अॅपवर अपलोड करण्याचे आदेश केंद्रीय 
पंचायती राज मंत्रालयाने महाराष्ट्र शासनाला दिले 
आहेत. त्यानुसार राष्ट्रीय ग्रामस्वराज अभियानाच्या 
प्रकल्प संचालकांनी प्रत्येक जिल्हा परिषदेला तंबी 
दिली आहे. प्रत्येक ग्रामसभा आता अॅपवर लाइव्ह 
राहणार असल्याने महाराष्ट्रातील २७ हजार ८९८ 
ग्रामपंचायतींच्या कारभारावर केंद्राचा थेट 'वॉच' 
राहणार असल्याची माहिती सभापती धरमसिंग 

चव्हाण यांनी दिली. ग्रामसभा ही गावाचा कारभार 
पाहणारी स्वायत्त संस्था आहे. त्यात सर्व गावकऱ्यांचा 
सहभाग असतो. परंतु ग्रामसभा बोलावणे, त्यात 
सर्वांचा सहभाग घेणे, या गोष्टी सरपंच, सचिव 
अनेकदा कागदोपत्री करतात. मनमर्जी पद्धतीने 
निर्णय घेऊन तो ग्रामसभेचा निर्णय म्हणून लादण्याचा 
प्रकार करतात. काही गावांमध्ये तर ग्रामसचिव 
आधीच लोकांच्या घरोघरी जाऊन स्वाक्षऱ्या गोळा 
करतो आणि नंतर त्यावर ग्रामसभेचा निर्णय लिहून 
मोकळा होतो. या बाबीला चाप लावण्यासाठी 
केंद्राच्या पंचायती राज मंत्रालयाने लाइव्ह 
ग्रामसभेसाठी प्रयत्न सुरू केले. त्यासाठी 'नॅशनल 
इनिशिएटिव्ह फॉर रूरल इंडिया टू नेव्हिगेट, इनोव्हेट 
अँड रिझॉल्व्ह पंचायत अॅट डिसिजन' म्हणजेच 
'जीएस-निर्णय' अॅप तयार करण्यात आले आहे.
आता हे अँप वापरून ग्रामसभेचा प्रत्येक निर्णय 
सरकारपर्यंत कसा पोहोचवायचा यासाठी सरकार 
प्रयत्न चालू असल्याची माहिती सभापती धरमसिंग 
चव्हाण यांनी दिली.

सोयगाव तालुक्यात ग्रामसभांना 
आता लागणार कागदोपत्रीचा चाप

मा. सभापती चव्हाण यांची माहिती 

आधुनिक केसरी न्यूज  

सिल्लोड : तालुक्याचे पत्रकारिता क्षेत्रातील एक नाव 
दैनिक माझा मराठवाडा व साप्ताहिक आपले ज्ञानपंख 
व ज्ञानपंख 24 न्यूजचे मुख्य संपादक दशरथ एन. 
सुरडकर यांना दि 23/7/2023 रोजी श्रीरामपूर येथे 
पत्रकारिता क्षेत्रातील उत्कृष्ट असा  वर्ल्ड पार्लमेंट 
इंटरनॅशनल अवॉर्ड 2023 डब्ल्यूसीपीएचे ग्लोबल 
व्हाईस प्रेसिडेंट प्रा.नरसिंहा मूर्ति,डब्ल्यूसीपीएचे 
ग्लोबल व्हाईस प्रेसिडेंट वरिष्ठ उपाध्यक्ष तथा 
जेष्ठ गांधीवादी नेता प्रा. ई.पी मेनन यांच्या हस्ते 
स्मृतीचिन्ह,सन्मानपत्र देऊन प्रदान करण्यात आला.

पत्रकार दशरथ सुरडकर यांची औरंगाबाद 
जिल्ह्यातील सिल्लोड तालुक्यातील मादणी या गावचे 

रहिवासी असून येथे राहुन त्यांनी ख-या अर्थाने 
पत्रकारिता क्षेत्रात निभिॅड व रोखठोक पत्रकारिता केली 
आणि आजही करत आहे.

सध्या ते सिल्लोड येथे राहत असून त्यांनी स्वतः चे  
"साप्ताहिक आपले ज्ञानपंख,दैनिक माझा मराठवाडा 
हे वृत्तपत्र व ज्ञानपंख:24NEWS चॅनल सुरु करुन‌ 
महाराष्ट्राच्या कानाकोपऱ्यात अल्पावधीत त्यांनी 
विद्रोही व निर्भिड संपादक म्हणून  ओळख निर्माण 
केली.

 हा ध्येयवेडा पत्रकार नेहमीच आपल्या निर्भिड 
लेखणीतून शेतकरी व कष्टकरी, शोषित पीडित 
समाजाचे व नागरिकांचे  प्रश्न व समस्या आपल्या 
वृत्तपत्रात मांडुन शासनास दखल‌ घेण्यात भाग 
पाडलेले आहे.

त्यांनी खरोखरचं सिल्लोडसह औरंगाबाद 
जिल्ह्यातच नव्हे तर महाराष्ट्रात त्यांनी स्वतः ची 
ओळख निर्माण केली आहे. म्हणून त्यांना श्रीरामपूर 
येथे पत्रकारिता क्षेत्रातील उत्कृष्ट असा  "वर्ल्ड पार्लमेंट 

इंटरनॅशनल अवॉर्ड 2023" गुणगौरव पुरस्कार 
देऊन सन्मानित करण्यात आले.यावेळी  श्रीरामपूर 
विभागाचे प्रांताधिकारी किरण सावंत, महाराष्ट्र 
राज्य संपादक मंडळाचे कार्यकारी अध्यक्ष प्रकाश 

कुलथे,डब्ल्यूसीपीए अमेरिकेचे सिनियर बोर्ड मेंबर प्रा. 
रिचर्ड शार्प, डब्ल्यूसीपीएच्या दिल्ली चॅप्टरचे अध्यक्ष 
डॉ. राकेश छोकर, श्रीरामपूर रेल्वे पोलिस प्रमुख विजय 
शिंदे, प्रवरा कम्युनिटी रेडिओच्या स्टेशन डायरेक्टर 
गायत्री म्हस्के,डब्ल्यूसीपीएचे महाराष्ट्र चॅप्टरचे 
अध्यक्ष डॉ. दत्ता विघावे  यांच्या हस्ते श्रीरामपूर येथील 
नगरपालिकेच्या यशवंतराव चव्हाण सभागृहात  वर्ल्ड 
कॉन्स्टीट्यूशन अँड पार्लमेंट असोशिएशनच्या वतीने 
आयोजित आंतरराष्ट्रीय 

गुणगौरव पुरस्कार" सोहळ्यात  देऊन  सन्मानित 
करण्यात आले.याप्रसंगी उपस्थित मान्यवरांनी त्यांच्या 
वर शुभेच्छाचा वर्षाव करुन त्यांना पुढील वाटचालीच्या 
शुभेच्छा दिल्या.हा पुरस्कार मिळाल्याने परिसरात व 
तालुक्यात त्यांचे कौतुक केले जात आहे.

पत्रकार दशरथ सुरडकर यांना 'वर्ल्ड पार्लमेंट इंटरनॅशनलचा २०२३' अवॉर्ड प्रदान

आधुनिक केसरी न्यूज  

श्रीक्षेत्र राजूर : जवळच असलेल्या  जिल्हा परिषद प्राथमिक 
शाळा चांदई टेपली येथील शाळेत इयत्ता ८ वी शिष्यवृत्ती परीक्षेत 
१३ विद्यार्थ्यांनी शिष्यवृत्तीपरीक्षेत उत्तीर्ण झालेअसून त्या निमित्ताने 
यशस्वी विद्यार्थ्यांचा गौरव करण्यात आला.तसेच शाळेतील बदली 
शिक्षकांचा निरोप समारंभ चांधई टेपले येथील जिल्हा परिषद 
शाळेत संपन्न झाला. शिष्यवृत्ती परीक्षेत अमर शेळके,आदित्य 
शेळके, किर्ती टेपले,गौरव  कळसकर,सायली घोरपडे ,राम टेपले, 
पायल घोरपडे,अस्मिता घोरपडे,कोमल घोरपडे,रितेश बनसोडे, 
नम्रता घोरपडे,ओम मराठे,किर्ती घोरपडे आदी  विद्यार्थ्यांनी 
शिष्यवृत्ती परीक्षेत घवघवीत यश मिळवले आहे.त्याबद्दल भोकरदन 
पं.समितीचे गटशिक्षणाधिकारी दिलीप शहागडकर यांनी यशस्वी 
विद्यार्थ्यांचे अभिनंदन केले. 
 यावेळी केंद्रप्रमुख अण्णा इंगळे यांनी प्रस्ताविकातून 
विद्यार्थ्यांविषयी गौरवोद्गार काढले.तर अनिल वरकड यांनी 

विद्यार्थ्यांनी स्वावलंबी व्हावे असे मत व्यक्त केले.भीमराव घोरपडे 
यांनी विद्यार्थ्यांनी कठोर परिश्रमातून शाळा व गावाचे नाव  रोशन 
करावे, असे मत व्यक्त केले. याप्रसंगी                  
शाळेतून बदली झालेले शिक्षक महादेव वैद्य, प्रविण कुलट, 
अभिजित बंगाळे, आण्णा गटकाळ यांचा शालेय व्या. समिती व 
ग्रामस्थांकडू सत्कार करण्यात आला. यावेळी यशस्वी झालेल्या 
विद्यार्थ्यांस शालेय साहित्य बक्षीस म्हणून भेट देण्यात आले. 
या कार्यक्रमास सरपंच भरत टेपले, उपसरपंच भीमराव 
घोरपडे,शालेय समिती अध्यक्ष गणेशराव टेपले, तंटा मुक्ती 
उपाध्यक्ष मनोहर घोरपडे, केंदीय मुख्याध्यापक प्रल्हाद पालोदे, 
माधव गंदपवाड, रामेश्वर चंदनकर, अनिल वरकड, राम राऊत, 
यांच्यासह शालेय समिती सदस्य, ग्रामपंचायत सदस्य व पालक 
यांची उपस्थिती होती.कार्यक्रमाचे प्रास्ताविक आण्णा इंगळे, 
सुत्रसंचलन  सचिन अक्कर यांनी केले. कार्यक्रम यशस्वीतेसाठी 
सचिन शिंगणे, प्रशांत पिसे, विकास मोरे, मनीषा सोनवणे यांनी 
परिश्रम घेतले.

चोरट्यांनी बुलढाणा अर्बन 
बँकेतून केले एक लाख लंपास

आधुनिक केसरी न्यूज  

फुलंब्री : फुलंब्री शहरातील बुलढाणा अर्बन बँकेतून एका तरुणाचे 
अज्ञात व्यक्तींनी एक लाख रुपये लंपास केल्याची घटना घडली 
आहे. सदर ही घटना अशी आहे की, काल दिनांक 24 जुलै रोजी 
दुपारी एक वाजेच्या दरम्यान शहरातील बुलढाणा अर्बन बँकेतुन  
पैसे काढण्यासाठी तालुक्यातील धामणगाव येथील वसीम समद 
डांगे हे आले होते. 

यात बँकेतच पैसे काढले , एक लाख रुपये खिशात न टाकता 
पिशवीत त्यांनी पैसे टाकले. मागून कोणी तरी अज्ञात व्यक्ती 
आला त्यांने ब्लेड ने कट मारत एक लाख रुपये लंपास केले.‌ यात 
घाबरलेल्या वसीम डांगे यांनी बँकेच्या मैनेजर सोबत बोलले व 
कैमेरे चेक केले यात महिला चोरटी निघाली असल्याचे सांगितले 
जाते आहे. या घटनेची माहिती देत फुलंब्री पोलीस ठाण्यात तक्रार 

दाखल करत अज्ञात व्यक्तींवर चोरीचा गुन्हा दाखल करण्यात 
आला आहे. 
पुढील तपास फुलंब्री पोलीस ठाण्याचे पोलीस निरीक्षक रवींद्र 
निकाळजे यांच्या मार्गदर्शनाखाली पोलिस अधिकारी डोंगरे हे करत 
आहे.

चांधई टेपली येथे शिष्यवृत्तीधारक विद्यार्थ्यांचा 
गौरव व बदली शिक्षकांचा निरोप समारंभ 

आधुनिक केसरी न्यूज  

बाजार सावंगी : खुलताबाद पंचायत समितीचे प्रविण सुरुडकर 
यांची उदगिर लातुर येथे बदली झाली असुण सोयगाव पंचायत 
समिती येथुन गटविकासधिकारी प्रकाश नाईक येथे रुजु झाले 
आहे. नाईक रुजु होताच कार्यालयीन कर्मचारी व विविध 

पक्षांच्या पदाधिकाऱ्यांकडून 
त्यांचे शाॅल पुष्पहार देऊन 
सत्कार करण्यात आला. 
त्यांनी आल्या आल्या येथील 
भद्रा मारुती मंदिर येथे जावुन 
दर्शन घेतले.

गटविकास अधिकारी सुरुडकर यांची बदली
आधुनिक केसरी न्यूज  

खुलताबाद : संजय खंबायते यांची भाजप ग्रामीण जिल्हाध्यक्षपदी 
नुकतीच निवड झाली आहे. याबद्दल खुलताबाद तालुका भाजप 
पदाधिकारी व कार्यकर्त्यांच्या वतीने त्यांचा सत्कार करण्यात आला. 

यावेळी खुलताबाद भाजप तालुकाध्यक्ष प्रकाश वाकळे, शहराध्यक्ष 
सतीश दांडेकर, माजी उपसभापती दिनेश अंभोरे, भाजप युवा जिल्हा 
उपाध्यक्ष संदीप निकम, माजी उपनगराध्यक्ष सुरेश मरकड, माजी 
नगरसेवक योगेश बारगळ, प्रकाश चव्हाण, युवा मोर्चाचे विकास 
कापसे यांनी खंबायते यांचा सत्कार केला.

भाजपच्या वतीने जिल्हाध्यक्ष खंबायते यांचा सत्कार

अवती-भवती
बुधवार, २६ जुलै २०२३ ९

जिंतूर : शिंदे आणि ठाकरे गटात 
शिवसेनेच्या वर्चस्वाची लढाई सुरू 
असतानाच आता मुख्यमंत्री एकनाथ 
शिंदे यांनी मराठवाड्यात महाविकास 
आघाडीला मोठा राजकीय धक्का दिला. 
यामध्ये जिंतूर-सेलू मतदारसंघातील 27 
सरपंचासह कार्यकर्त्यांचा समावेश केला हा 
पक्ष प्रवेश सोहळा 16 जुलै रोजी मुख्यमंत्री 
एकनाथराव शिंदे यांच्या उपस्थितीत वर्षा 
या शासकीय निवासस्थानी पार पडला 
असल्याची माहिती शिंदे गटाच्या महिला 
तालुका प्रमुख अक्षता राजेश चक्कर पाटील 
यांनी दिली आहे.

 जिंतूर येथील शिंदे गटाच्या नेत्या 
अक्षता राजेश चक्कर पाटील यांच्या 

पुढाकारातून जिंतूर सेलू मतदारसंघातील 
27 गावच्या सरपंचासह कार्यकर्त्यांचा 
मुंबई येथे पक्ष प्रवेश केला असल्याची 
माहिती सौ अक्षता राजेश चक्कर यांनी 
प्रसार माध्यमांशी बोलताना दिली यामुळे 
महाविकास आघाडीसह भारतीय जनता 
पार्टीला जिंतूर-सेलू मतदारसंघांमध्ये 
खिंडार पडल्याचे दिसत आहे. मुख्यमंत्री 
एकनाथ शिंदे यांच्या उपस्थितीत जिंतूर सेलू 
मतदारसंघातील 27 सरपंचाचा समावेश 
असल्याचा दावा सौ.अक्षता चक्कर यांनी 
केला आहे. राज्यभरातील शिवसेनेच्या 
पदाधिकारी कार्यकर्त्यांनी शिंदे गटात प्रवेश 
केला होता.  त्यानंतर आता मोठ्या संख्येने 
सरपंचांनीही शिंदे गटात प्रवेश केल्यामुळे 
स्थानिक स्वराज्य संस्थांच्या निवडणुकीत 
त्याचा महाविकास आघाडीला मोठा फटका 

बसण्याची शक्यता वर्तवण्यात येत आहे 
यामध्ये  किरण देशमुख, छत्रपती मथुरा 
राठोड, ग्रामपंचायत सदस्य माणिकराव 
घोगरे, हरिभाऊ पवार वडधुती माजी 
उपसरपंच, उपसरपंच राजेभाऊ शिंदे, 
माजी सरपंच भानुदास वाळके, संपत 
भालचंद्र राठोड माजी सरपंच , लक्ष्मण 
राठोड हलविरा, सचिन राठोड, बाळासाहेब 
चक्कर पाटील, अशोक कदम जाब बु., 
यादवराव थिटे वरुड, गजानन गाडेकर 
जिंतूर, संतोष शिंदे माजी उपसरपंच 
सोस,सुभाष काळे चिंचोली काळे,   
हलवीरा, जोगवाडा, सोस,जाब खुर्द, व 
भोसी गावच्या सरपंचाने शिंदे गटात प्रवेश 
केल्याने अक्षता चक्कर पाटील यांनी सर्वांचे 
आभार व्यक्त केले व पुढील वाटचालीसाठी 
शुभेच्छा दिल्या. 

27 सरपंचांसह समर्थकांचा शिंदे गटात प्रवेश  
तालुका प्रमुख अक्षता चक्कर पाटील यांनी दिली माहिती

भुसावळ : २३ जुलै रोजी भुसावळ रेल्वे स्थानक येथे कार्यरत 
केशव स्मूर्ती  प्रतिष्ठान संचलित समतोल प्रकल्प बाल सहायता 
केंद्र येथे स्वराज्य माझा जन्म सिद्ध हक्क आहे आणि तो मी 
मिळवणारच' असे इंग्रजांना आत्मविश्वासाने आणि धाडसाने 
सांगणारे व्यक्तिमत्त्व म्हणजे लोकमान्य बाळ गंगाधर टिळक यांची 
जयंती या ठिकाणी मोठया उत्सवात साजरी करण्यात आली. 

या कार्यक्रमाला प्रमुख अतिथी दीक्षित साहेब ( रेल्वे सुरक्षा 
बल ,  ASI भुसावळ ), सुधीर पाटील  ( लोहमार्ग पोलीस स्टेशन  

भुसावळ), जयश्री कोल्हे ( तिकीट चेकर ), समतोल प्रकल्पाचे 
प्रकल्प सह प्रमुख अजय बतळवार सर तसेच रेल्वे कर्मचारी व  
विक्रेते  उपस्थित होते , सर्व प्रथम अतिथी  यांच्या हस्ते  लोकमान्य 
बाळ गंगाधर टिळक यांच्या प्रतिमेचे पुजन व पुष्पहार अर्पण 
करण्यात आले. 

सरांनी  लोकमान्य बाळ गंगाधर टिळकांच्या जीवनावर प्रकाश 
टाकला. यावेळी  भुसावळ व जळगाव समतोल प्रकल्प  टीमचे 
प्रदिप पाटील,  सदस्य महेंद्र चौधरी, विश्वजित सपकाळे, दीपक 
पाचपांडे, प्रशांत चौधरी, प्रतिभा महाजन, रविना भगत उपस्थित 
होते.

भुसावळ रेल्वे स्टेशन येथे समतोल 
प्रकल्पातर्फे लोकमान्य टिळक जयंती साजरी

चंद्रपूर : बहुतांश भाग नजुल, वन विभाग 
किंवा वेकोलीच्या जागेवर आहे. त्यामुळे 
जागेची मालकी येथील नागरिकांच्या 
नावाने नाही. अशात पूरग्रस्तांना मिळणार 
असणाऱ्या शासकिय मदतीपासून या 
भागातील नागरिकांना वंचित राहावे 
लागण्याची शक्यता आहे. हि बाब लक्षात 
घेत नैसर्गीक आपत्तीच्या काळात सरकार 
आपल्या पाठीशी आहे हे दर्शवत नुकसान 
भरपाईसाठी स्वत:च्या मालकीची जागा 
असल्याची अट रद्द करत पुरग्रस्तांना 
तात्काळ नुकसान भरपाई देण्यात यावी 
अशी मागणी अधिवेशनात औचित्याच्या 
मुद्यावर बोलताना आमदार किशोर 
जोरगेवार यांनी केली आहे. 
   मुंबई येथे पावसाळी अधिवेशन सुरु आहे. 
आज अधिवेशनात औचित्याच्या मुद्दयावर 
बोलतांना आमदार किशोर जोरगेवार 
यांनी पावसाच्या पाण्या नंतर चंद्रपूर 
उध्दभवलेल्या स्थितीकडे सभागृहाचे लक्ष 
वेधले आहे. यावेळी नुकसान ग्रस्तांना 
शासकिय मदत मिळेल यासाठी अटी 
शिथील करण्याची मागणी केली आहे. 
चंद्रपूरात पावसाच्या पाण्याने नागरिकांचे 
मोठे नुकसान झाले आहे. पावसाचे 

पाणी नागरिवस्त्यांमध्ये शिरल्यामुळे 
नागरिकांच्या घरातील अन्य धान्य, साधन 
सामुग्री आणि इलेक्ट्रोनिक सामान खराब 
झाले आहे. 
या सर्व परिस्थितीची आमदार किशोर 
जोरगेवार यांनी पाहणी करत नुकसाणीचे 
तात्काळ पंचणामे करण्याच्या 
अधिकाऱ्यांना सूचना केल्या आहे.   
दरम्यान आज अधिवेशनाच्या सातव्या 
दिवशी औचित्याच्या मुद्यावर बोलतांना 
आ. जोरगेवार म्हणाले कि, चंद्रपूरात 
पुर परिस्थिती निर्माण झाली होती. यात 
रेहमत नगर, सिस्टर कॉलनी, नगीनाबाग, 
मोहमदीया नगर, पठाणपूरा, विठ्ठल मंदिर 
वार्ड, राष्टवादी नगर यासह लगतची 
काही गावे पाण्याने वेढलेली होती. यात 
उपमुख्यमंत्री अजित पवार यांनी पाणी 
शिरलेल्या घरांना पाच हजाराची मिळणारी 
मदत वाढवून १० हजार करण्याची घोषणा 

केली आहे. मात्र शासकिय अटी नुसार 
एखाद्या घरात ४८ तास पाणी साचल असेल 
तरच ही मदत केल्या जाते. परंतू आठ 
मिनिटही घरात पाणी साचल तरी घरातील 
इलेक्ट्रोनिक वस्तू व घरातील सामान 
खराब होते. त्यामुळे ही अट रद्द केल्या 
गेली पाहिजे, साधारनत:  पूराच्या सखल 
भागात राहाणारे हे गरिब लोक असतात 
त्यांच्याकडे स्वताच्या नावाने जागा नसते. 
ते नजूल, वेकोली, वनविभागाच्या जागेवर 
झोपड्या बांधून राहत असतात. त्यामुळे 
या गरिब वर्गाला न्याय देण्यासाठी स्वत 
च्या मालकीच्या जागेची अट रद्द करावी, 
अशंत: पडलेल्या घराला केवळ सहा हजार 
रुपयांची मदत केल्या जाते. ही मदत अत्यंत 
कमी आहे. त्यामुळे अशंत: पडलेल्या 
घरांना २५ हजार रुपयांची मदत करण्यात 
यावी अशी मागणीआमदार किशोर 
जोरगेवार यांनी केली आहे.

पूरग्रस्तांना तत्काळ नुकसान भरपाई 
द्या : आ. किशोर जोरगेवार नाशिक मुंबई रस्त्यावरील 

वाहतूक कोंडी सोडवा
संतापलेल्या थोरातांनी मर्मावर बोट ठेवले

मुंबई : नाशिक मुंबई रस्ता वाहतूक 
कोंडीचा सापळा झाला आहे. काही 
मिनिटांच्या अंतरासाठी काही तासांच्या 
वाहतूक कोंडीला सामोरे जावे लागते. या 
प्रश्नावर मंत्रिमहोदय सांगतात ऑगस्ट 
2024 पर्यंत हा त्रास सहन करावा लागेल, 
हे अत्यंत असंवेदनशील आणि चुकीचे 
उत्तर आहे, नाशिक मुंबई रस्त्यावरील 
वाहतूक कोंडीवर तातडीने मार्ग काढा, 
अशा स्पष्ट शब्दात ज्येष्ठ नेते बाळासाहेब 
थोरात यांनी सभागृहात मंत्र्यांना सुनावले.

आमदार रईस शेख यांनी नाशिक 
मुंबई रस्त्यावरचा वाहतूक कोंडीचा प्रश्न 
सभागृहात उपस्थित केला होता, तरी 
मंत्र्यांच्या उत्तराने संतापलेल्या थोरात 
यांनी या प्रश्नाचे गांभीर्य सभागृहाच्या 
निदर्शनास आणून दिले. थोरात म्हणाले, 
भिवंडी बायपास ते ठाणे या प्रवासामध्ये 
प्रवाशांना दररोज वाहनांच्या लांबच 
लांब रांगांचा सामना करावा लागतो. मी 
देखील या रस्त्यावरून प्रवास करतो. 
जळगाव धुळे अहमदनगर आणि विदर्भ 

व मराठवाड्यातील बहुतांश जिल्हे 
याच मार्गावरून मुंबई मध्ये येतात. या 
रस्त्यावर वाहतूक कोंडी नित्याचीच 
झालेली आहे. मंत्री छगनराव भुजबळ, 
दादा भुसे अनिल पाटील हे मंत्री सुद्धा 
याच मार्गावरून प्रवास करतात. मला 
माहित नाही ते प्रवास करताना रस्त्याचा, 
रेल्वेचा, विमानाचा वापर करतात? मंत्री 
महोदयांसह छगन भुजबळ सुद्धा माझ्या 
या मताशी सहमत असते. आज तुम्ही 
तिकडे जाऊन बसलात नाहीतर तुम्ही सुद्धा 
माझ्याबरोबर या विषयात आरडाओरडा 
केला असता. थोरात पुढे म्हणाले, एक 
दिवस मी सुद्धा दोन किलोमीटर पायी 

प्रवास या रस्त्याने केला होता. ॲम्बुलन्स 
मला या प्रवासात वाहतूक कोंडी मध्ये 
अडकलेल्या दिसल्या. वाहतूक कोंडीचा 
प्रश्न कोणत्याही सबबीवर सोडवावा 
लागेल, मंत्रिमहोदय उत्तरात सांगतात की 
ऑगस्ट 2024 पर्यंत ही वाहतूक कोंडीची 
समस्या कायम राहील. मंत्री महोदय असे 
चालणार नाही हा प्रश्न गंभीर आहे. तुम्हाला 
तातडीने याच्यावर उपाययोजना कराव्या 
लागतील. यावर मंत्री महोदय दादा भुसे 
यांनी, मी स्वतः मागील आठवड्यात या 
रस्त्यावरील वाहतूक कुंडीचा आढावा 
घेतला आहे तिथे ज्या ज्या उपायोजना 
कराव्या लागतील त्या उपाययोजना करून 
आठवडाभरात तुम्हाला तिथे किमान 50 
टक्के बदल झालेला दिसेल असे सांगितले. 
विधानसभा अध्यक्ष राहुल नार्वेकर यांनी 
मंत्री महोदयांना सांगितले की, राज्यात 
अनेक ठिकाणी पायाभूत प्रकल्पांचे काम 
सुरू आहे. भविष्यात असे पायाभूत प्रकल्प 
करत असताना आपण पर्यायी व्यवस्था 
देखील उपलब्ध करून दिली पाहिजे त्या 
संदर्भात भविष्यात आपण काळजी घ्यावी 
अशा सूचना केल्या.

आधुनिक केसरी न्यूज  

वैजापूर : महाराष्ट्र राज्यातील सकल राजपूत समाज  संघटित 
होण्यासाठी राज्यभर नियोजित वधू-वर मेळावे आयोजित करून 
सकल राजपूत समाज एकत्र येणे ही काळाची गरज आहे ,असे 
प्रतिपादन राज्याचे गृहनिर्माण मंत्री तथा ओबीसी मंत्री ना,अतुल 
चव्हाण यांनी छत्रपती संभाजीनगर येथील आशा पूर्ती कार्यालयात 
रविवार(ता,२३)रोजी  राजपूत  चेतना मंच ,छत्रपती संभाजीनगर  
द्वारा आयोजित ११व्या युवक-युवती परिचय संमेलनाचे उदघाटन 
प्रसंगी  केले ,ना अतुल सावे यांनी कॅनाट प्लेस येथे पुढील वर्षा 
च्या ९मे पूर्वी महाराणा प्रतापसिंह यांचा भव्य दिव्य पुतळा उभा 
राहील असा शब्द ही दिला, प्रमुख पाहुणे म्हणून वैजापूरचे माजी 

शिक्षणाधिकारी धोंडीरामसिंह राजपूत यांनी ही वधू-वर परीचय 
मेळाव्या बाबत बोलतांना विशद केले की,सकल राजपूत समाजाने  
आपल्या विविध मागण्यांसाठी एकत्र येऊन  शासन दरबारी 
आपल्या मागण्या सादर कराव्यात, महाराणा प्रतापसिंह व छत्रपती 
शिवाजी महाराज यांचा वारसा लाभलेला सकल राजपूत समाज हा 
राष्ट्रनिष्ठ ,राष्ट्रभक्त समाज आहे,असेही ते पुढे म्हणाले,कार्यक्रम 
अध्यक्षस्थानी अहमदनगर चे उद्योगपती गोपालसिंहजी राजपूत 
होते,नांदेड चे दिलीपसिंह हजारी,गणेशसिंह चौहान ,शशिकांत 
चौहान यांची प्रमुख उपस्थिती होती,राजपूत चेतना मंचचे अध्यक्ष 
जगतसिंह परिहार यांनी प्रास्ताविक केले,व संमेलन उद्देश विशद 
केला, सचिव शंकरसिंह ठाकूर व दीपाली खोबरे यांनी सूत्र संचलन 
केले,महेंद्रसिंग ठाकूर यांनी आभार मानले.

राजपूत समाज एकतेसाठी युवक-युवती 
परिचय मेळावे गरजेचे : मंत्री अतुल सावे

राष्ट्र-महाराष्ट्र
बुधवार, २६ जुलै २०२३ १०

यासीन शेख
लोणार:  सरोवर हे जागतीक दर्जाचे अ पर्यटन स्थळ आहे या 

ठिकाणावर जगभरातुन पर्यटन येत 
असतात जागतिक कृतीचे पर्यटन स्थळ 
असल्यामुळे या ठिकाणी पर्यटन संबंधित 
विविध विकास कामाचा नियोजन होऊन 
त्वरित व्हावे मार्ग लागावी यासाठी लोणार 
शहराच्या विकासासाठी महाराष्ट्र शासनाने 
३५० कोटी रुपयाचा आराखडा तयार केला 

परंतु सहा महिन्या अगोदर मुख्याधिकारी यांची त्वरित नियुक्ती 
करण्यात आली होती.

सदर मुख्याधिकारी या विकास कामासाठी व विविध योजने 
अंतर्गत जो निधी उपलब्ध आहे ते कामे मार्गी लावण्यासाठी 
कोणत्याच प्रकारचे सहकार्य करत नाही  तर मुख्याधिकारी 
हे  मुख्यालयी हजर न राहता आठवड्यातून २ ते ३ दिवस नगर 
पालिके मध्ये हजर असतात. लोणार न.पा.मध्ये पंतप्रधान घरकुल 
योजने अंतर्गत बेघर लोकांनी १०६० बेघर लोकानी अर्ज सादर 
केले आहेत. २०२४ मध्ये ही योजना बंद होणार आहे. परंतु या 
मुख्याधिकारी यावरती अजुन कोणत्याच प्रकारची कार्यवाही केली 
नाही यामुळे हे गरीब लोक या योजनेपासून वंचीत राहु शकतात. 

लोणार शहराजवळ न.पा.च्या मालकीच्या एक तलाव आहे. या 
तलावाच्या माध्यामातून न.पा. लोणारला २ ते ३ लाख उत्पन्न 
भेटत होते. परंतु आता कोणीही तरी या तलावात जलपर्णा वनस्पती 
टाकल्यामुळे तलाव खराब झाला आहे. या बाबत जलपर्णा व 
त्याठिकाणी झालेले अतिक्रमण काढून टाकण्यासाठी व न.पा चे 
उत्पन्न वाढीसाठी ३ वेळेस ठराव करून सुध्दा त्यांनी कोणतीच 
कार्यवाही केली नाही लोणार शहर हे पर्यटन नगरी असताना या 
ठिकाणी अवैद्य ले आऊट व ९०० घरे अवैद्यपणे बांधकामे सुरू 
आहेत. यावरती कार्यवाही करून न.पा.चे उत्पन्न वाढवावे यासाठी 
ठराव करून सुध्दा अद्याप पर्यंत कोणत्याच प्रकारची कार्यवाही 
झाली नाही. न.पा.लोणारकडे विविध योजनाची जवळपास ७ 
कोटी रू. निधी उपलब्ध असुन सुध्दा त्यानी यासाठी नकाशे व 
अंदाजपत्रके तयार केली नाही जिल्हाधिकारी यांनी सांगुन सुध्दा 
या प्रकरणात त्यानी कोणत्याही प्रकारची कार्यवाही केली नाही. 
गावातील स्वच्छता पाणी पुरवठा याकडे याचे अजिबात लक्ष नाही 
लोणार शहरात १५ ते १८ दिवसानी पाणी पुरवठा होतो यासाठी 
सुध्दा कोणत्याच प्रकारचे काम करत नाही. सदर मुख्याधिकाऱ्यानी 
कायम स्वरूपी मुख्यालयी हजर राहुन विकास कामे मार्गी 
लावण्याचे आदेश व्हावेत अन्यथा  लोकाशाही मार्गाने १५ ऑगस्ट 
२०२३ ला स्वातंत्र्य दिनी नगरपालिके समोर ठिय्या आंदोलन 
करण्याचा इशारा बांधकाम सभापती सौ. रंजना राजेश मापारी यांनी 
मुख्यमंत्री एकनाथ शिंदे यांच्याकडे दिला आहे.

सतत गैरहजर राहणाऱ्या मुख्याधिकाऱ्यांवर 
कारवाई करा : बांधकाम सभापती मापारी

शेतकऱ्याला 25 लाखाला गंडा घालणाऱ्या 
टोळीस पोलिसांनी केले 24 तासांत जेरबंद

आधुनिक केसरी न्यूज  

माळशिरस : तालुक्यातील मेडद येथील 
शेतकरी नामदेव जयराम वळकुंदे यांना 
25 लाखात दोन हजार रुपये चलनाचे 
125 कोटी रुपये देतो असे आमिष 
दाखवून त्यांच्याकडील चालू चलनातील 
25 लाख रुपये घेऊन 125 कोटी न 
देताच अज्ञात आरोपी पसार झाल्याने 
वळकुंदे यांनी माळशिरस पोलिसात 
अज्ञात आरोपींवर 384/2023 भा.द.वि 
कलम 420,34 प्रमाणे गुन्हा दाखल 
केला होता.सदर गुन्ह्याचा तपास पोलीस 
उपनिरीक्षक एम.एम पुजारी यांच्याकडे 
देऊन पोलीस निरीक्षक राजेंद्र टाकणे यांनी 
सदर आरोपींच्या शोधा करिता तात्काळ 
तपास पथक तयार केले.आरोपींनी 
आपल्याकडील मोबाईल बंद केल्याने 
आरोपींचा शोध घेणे अशक्य होते.परंतु 
तपास पथकाने उपलब्ध माहितीच्या 

आधारे तांत्रिक विश्लेषण करून आरोपी 
बाबत खात्रीशीर माहिती घेतली असता 
सदर आरोपी हे संग्रामपूर जिल्हा बुलढाणा 
येथे असल्याची माहिती मिळाल्याने 
लागलीच तपास पथकाने बुलढाण्याकडे 

धाव घेतली व स्थानिक पोलिसांची मदत 
घेऊन गुन्ह्यात वापरलेल्या गाडीसह तपास 
पथकाने आरोपींना सापळा रचून जागीच 
पकडले त्याच ठिकाणी त्यांच्याकडून 
एकूण 17 लाख 65 हजार रुपये एवढा 

मुद्देमाल हस्तगत करून आरोपींना 
जागेवरच अटक केली.कोणताही सबळ 
पुरावा अथवा धागे-दोरे नसतानाही इतक्या 
मोठ्या गुन्ह्यातील आरोपींना अटक करुन 
पिडीत शेतकऱ्याला रक्कम परत केल्याने 

पोनि राजेंद्र टाकणे,पोउनि 
एम.एम पुजारी यांचे 
वरिष्ठ अधिकार्यांकडून 
कौतुक होत आहे.सदरची 
कामगिरी शिरीष देशपांडे 
पोलीस अधीक्षक सोलापूर 
ग्रामीण,हिम्मतराव 
जाधव अप्पर पोलीस 
अधीक्षक,डॉ.सई भोरे-
पाटील,उपविभागीय 

पोलीस अधिकारी अकलूज विभाग,राजेंद्र 
टाकणे पोलीस निरीक्षक माळशिरस यांच्या 
मार्गदर्शनाखाली पोलीस उपनिरीक्षक 
एम.एम पुजारी,पोना दत्ता खरात,पोना 
राहुल वाघ,धीरज काकडे यांनी केली आहे.

लोणंद : ऑनलाइन रम्मी चालवणाऱ्या सर्व ॲप्स व 
त्यांची जाहिरात 
करणारे अभिनेता व 
अभिनेत्री व खेळाडू 
आणि सर्व सामान्य 
व्यक्ती त्यांच्यावर 
कारवाई करावी व 
रम्मी चालवणाऱ्या 
सर्व ॲप्स लवकरात 
लवकर बंद कराव्या.
यासाठी महालक्ष्मी 
आधार फाउंडेशच्या 
संस्थापिका प्रतिभा 

शेलार यांनी सातारा जिल्हाधिकारी यांना निवेदन देण्यात 
आले.१५ ऑगस्ट स्वातंत्र्य दिन पर्यंत सर्व रम्मी ॲप्स 
बंद करा व ऑनलाइन रम्मी ची जाहिरात करणारे सर्व 
सेलिब्रेटी व काही खेळाडू यांच्यावर गुन्हा दाखल करा, 
अशी मागणी करण्यात आली. दिलेल्या निवेदन असे म्हटले 
आहे की,सध्या भारतात किंवा महाराष्ट्रात ऑनलाइन रम्मी 
चालवणाऱ्या ॲप्स या जास्त झाल्या आहेत व युवापिढी व 
सर्व सामान्य घरगुती महिला, सामान्य व्यक्ती रम्मी खेळून 
त्यामध्ये पैसे गुंतवणूक करून स्वतःचं आयुष्य देशोधडीला 
लावत आहे तसेच स्वतःच्या कुटुंबालाही उध्वस्त करत 
आहेत तसेच भारतातील सर्व अभिनेता ,अभिनेत्री व काही 
सामान्य व्यक्ती या रम्मी खेळण्याच्या जाहिराती करत आहेत.
या जाहिरातीमुळे युवापिढी भरडली जात आहे व त्यांचे कुटुंब 
देशोधडीला लागत आहे. अशा रम्मी चालवणाऱ्या कंपन्यांवर 
कारवाई करावी व लवकरात लवकर बंद कराव्या.या रम्मी 
चालवणाऱ्या सर्व कंपनीच्या जाहिराती करणाऱ्या अभिनेता व 
अभिनेत्रींवर गुन्हा दाखल करावा जेणेकरून युवा पिढी रम्मी 
खेळून स्वतःचे व कुटुंबाला आयुष्य देशोधडीला लावणार 
नाही.

ऑनलाइन रम्मी विरोधात
प्रतिभा शेलार यांचे निवेदन

भुसावळ : मनाचा विस्तार करण्यासाठी वाचन आवश्यक आहे. 
वाचनामुळे आपल्या मनात नवनवीन कल्पना निर्माण होतात. 
चूक दुरूस्त करून अचूक काम करायला बळ देणारी गोष्ट म्हणजे 
नियमित वाचन. संकटाला आवरणारे व संकटातून सावरणारे 
साधन म्हणजे वाचन होय, असे प्रतिपादन भुसावळ येथील 
वेलनेस फाऊंडेशनचे संचालक मानसोपचार तज्ज्ञ प्रा. नीलेश 
गोरे यांनी केले. भुसावळ येथील सार्वजनिक वाचनालयाच्या 

१५३व्या वर्धापन दिनानिमित्त 'वाचनालय आपल्या शाळेत' या 
उपक्रमांतर्गत म्युनिसिपल हायस्कूलमध्ये आयोजित समारोपीय 
कार्यक्रमात ते बोलत होते. यावेळी व्यासपीठावर म्युनिसिपल 
हायस्कूलचे मुख्याध्यापक ललितकुमार फिरके, वाचनालयाचे 
अध्यक्ष हिंमत ठाकूर, ग्रंथपाल नितीन तोडकर, अवधूत दामोदरे 
यांची उपस्थिती होती. प्रास्ताविकात ग्रंथपाल नितीन तोडकर 
यांनी सार्वजनिक वाचनालयाच्या उपक्रमांविषयी माहिती दिली. 
बालभारतीच्या मराठी भाषा अभ्यास मंडळाचे सदस्य डॉ. जगदीश 
पाटील यांनी मराठी विषयात नेट परीक्षा उत्तीर्ण केल्याबद्दल त्यांचा 

म्युनिसिपल हायस्कूलतर्फे मुख्याध्यापक ललितकुमार फिरके 
यांनी तर सार्वजनिक वाचनालयातर्फे अध्यक्ष हिंमत ठाकूर यांनी 
सत्कार केला. 'मानसिक सक्षमतेसाठी वाचन' या विषयावर 
बोलताना मानसोपचार तज्ज्ञ प्रा. नीलेश गोरे म्हणाले की, स्मार्टनेस 
मिळवण्याचा सोपा पर्याय म्हणजे वाचून ज्ञानी होणे. मुले जितकी 
खोडकर असतात, तितकीच बुद्धिवान असतात. पण खोडकरपणाचा 
स्तर वाढला की, बुद्धिवान असूनही फायदा होत नाही. त्यामुळे ही 
ऊर्जा आपल्याला चांगल्या कामासाठी वळवायची असेल तर वाचन 
त्याला नेहमी मदत करत असते, असेही ते म्हणाले. 

संकटाला आवरून सावरण्याचे साधन म्हणजे वाचन : प्रा. नीलेश गोरे 

अाज दिनांक
बुधवार, २६ जुलै २०२३ ११

लातूर : देशातील नामांकित शिक्षण संस्था असलेल्या 
आयआयबी इन्स्टिट्यूटच्या वतीने लातूर शाखेतील विद्यार्थ्यांना 
छत्र्या वाटप करण्यात आल्या. पावसामुळे विद्यार्थ्यांना 
क्लासेसला येण्यासाठी कोणतीही अडचण येऊ नये या उद्देशाने 

विद्यार्थ्यांना छत्र्याचे वाटप करण्यात आले.  
आयआयबी इन्स्टिट्यूट सातत्याने विविध सामाजिक उपक्रमांत 
हिरारीने सहभागी होत असते. विशेष म्हणजे विद्यार्थ्यांच्या 
हितासाठी कायमच आयआयबी इन्स्टिट्यूट पुढे सरसावल्याचे 
दिसून येते. दरम्यान, सद्यस्थितीत पावसाळ्याचे दिवस 
आहेत. अचानक पाऊस पडला तर विद्यार्थ्यांना क्लासला 

येण्यासाठी अडचण येऊ नये यासाठी इन्स्टिट्यूटच्या वतीने 
इन्स्टिट्यूटमध्ये शिकणाऱ्या इयत्ता 11 वी, इयत्ता 12 आणि 
रिपीटर्सच्या विद्यार्थी-विद्यार्थिनींना छत्री वाटप करण्यात 
आले. यावेळी विद्यार्थी आणि पालक वर्गातून आयआयबी 
इन्स्टिट्यूटचे डायरेक्टर प्रा. चिराग सेनमा आणि टीम 
आयआयबीचे आभार व्यक्त केले.

आयआयबी इन्स्टिट्यूटच्या वाटीने छत्री वाटपआयआयबी इन्स्टिट्यूटच्या वाटीने छत्री वाटप

गुप्तरोगाबाबत 
काहीही लपवू नका

या अशा अडचणी असतात ज्या कोणाला सांगता येत नाहीत व न 
सांगितल्याने त्या वाढत जातात पण काळजी करू नका डॉक्टरपासून 
काहीही लपवू नये, ते आपले सर्व प्रश्न सहज सोडवितात. डॉ. शेख 

आजपर्यंत 200 पेक्षा अधिक पुरस्काराने सन्मानित, प्रचंड अनुभवी व 
अत्यंत माफक खर्चात इलाज करतात, आजपर्यंत लाखों पेशंटनी याचा 
अनुभव घेतलाय, आपली माहिती अत्यंत गुप्त ठेवली जाते, आयुर्वेदाने 

सर्व रोग नष्ट होतात, (रविवारी मोफत तपासणी). 
आपल्या सर्व चिंताचा एकमेव उपाय म्हणजे डॉ. शेख यांचे नवजीवन 

आयुर्वेदीक डीस्पेंसरी. आजच भेट द्या व खात्री करा. 

विकासकामांच्या नावाने आमदारांचा भ्रष्टाचार
आधुनिक केसरी न्यूज  

जिंतूर : तालुक्यातील विविध भागात करण्यात येणाऱ्या 
विकास कामात मोठ्या 
प्रमाणात भ्रष्टाचार 
वाढला आहे यामध्ये 
विद्यमान आमदार 
समर्थक कार्यकर्त्यांनी 
केलेल्या रोहयोच्या 
कामांची चौकशी 
झाल्यामुळे विद्यमान 

भाजपा आमदारांचे पितळ उघडे पडले असल्याचा 
आरोप माजी आमदार विजय भांबळे यांनी राष्ट्रवादी 
कॉग्रेसच्या कार्यालयात दिनांक 21 जुलै रोजी आयोजीत 
करण्यात आलेल्या पत्रकार परिषदेत केला आहे. जिंतूर 
तालुक्यात रोहयो योजनेची कामे माजी आमदारांनी बंद 

केल्याचा आरोप करून आभाराचा फलक लावण्यात 
आले होते याची चर्चा सर्वसामान्य नागरिकांतून करण्यात 
येत होती म्हणून आरोपांचे खंडन करण्यासाठी माजी 
आमदार विजय भांबळे यांनी पत्रकार परिषदेचे आयोजन 
केले होते या पत्रकार परिषदेला अजय चौधरी,रामराव 
उबाळे,विश्वनाथ राठोड,प्रसाद बुधवंत, मनोज 
थिटे,गणेश इलग हे उपस्थित होते यावेळी त्यांनी 
सांगितले की,रोजगार हमी योजनेचा कामांची चौकशी 
करण्यासाठी विद्यमान आमदारांनी 9 जानेवारी रोजी 
चौकशी करण्याचे पत्र दिले होते यामध्ये बोरी येथे 
कोणत्याही प्रकारचे काम रोहयो योजनेतून झालेली 
नसल्यामुळे चौकशी गुलदस्त्यातच राहिली म्हणून 
मी दिनांक 5 जुलै रोजी जिल्हाधिकाऱ्यांकडे रोजगार 
सेवकांचा तक्रारी वरून चौकशीची मागणी केली होती 
यावरून चौकशी समितीने चौकशी करून रोहयोच्या 
कामात अनियमितता झाली असल्याचे उघड झाले आहे 

यामध्ये विद्यमान भाजपच्या आमदारांनी अधिकाऱ्यावर 
दबाव टाकून महत्वाचा पासवर्ड घेऊन बाहेर हजेरीपत्रक 
काढल्याचे उघड झाले आहे या समर्थक कार्यकर्त्यांना 
पासवर्ड देण्यासाठीच विद्यमान आमदारांनी 

अधिकाऱ्यावर दबाव टाकला व मनमानी पद्धतीने 
योजनेत अपहार केला असा आरोप यावेळी त्यांनी 
केला दरम्यान रोहयो कामात आमदारांच्या समर्थक 
कार्यकर्त्यांनी मोठ्या प्रमाणात भ्रष्टाचार केल्यामुळे 

तालुक्यातील रोहयोची कामे बंद पडली आहेत म्हणून 
आगामी काळात जेथे कोठे भ्रष्टाचार होत असेल त्याचे 
पितळ उघडे पडण्याचे काम करणार असल्याचे माजी 
आमदार विजय भांबळे यांनी पत्रकार परिषदेत सांगितले.

पत्रकार परिषदेत माजी आमदार विजय भांबळे यांचा आरोप
या कामांची चौकशी करण्याची मागणी करणार : तालुक्यातील सार्वजनिक बांधकाम विभागात जवळचे नातेवाईक यांना आणून त्यांच्या हातून बोगस कामे करण्यात येत आहेत यामध्ये 
अण्णा भाऊ साठे चौक ते छत्रपती शिवाजी महाराज चौकापर्यंत होत असलेल्या रस्त्याच्या कामावर आताच सहा ठिकाणी खड्डे पडले आहेत शिवाय विश्रामगृह बांधकाम,पाणी पुरवठा 
विभागाच्या वतीने जलजीवन मिशन अंतर्गत दहेगाव,कोरवाडी येथे बोगस कामे करून भ्रष्टाचार करण्यात येत आहे म्हणून या सर्व कामाची चौकशी करण्याची मागणी जिल्हाधिकाऱ्यांकडे 
करणार असल्याचे सांगितले आहे.
अधिकाऱ्यांना पैशाची मागणी : तालुक्यातील प्रमुख कार्यालयात काम करण्यासाठी कुणीही अधिकारी येत नाहीत सध्या कृषी,भूमिअभिलेख, नगरपरिषद कार्यालयास अधिकारी येण्यास 
तयार होत नाहीत याचे कारण म्हणजे विद्यमान आमदारांकडून अधिकाऱ्यांना पैसाची मागणी केली जाते पैसे दिले नाही तर त्यांच्याकडून चार्ज काढून दुसऱ्याकडे दिल्याचे अनेक उदाहरणे 
आहेत. 
ग्रामरोजगार सेवकांनी केली होती तक्रार : रोहयी कक्ष दररोज बंद आहेत. सीडीओ यांच्यामार्फत बाहेर बसून देवाण- घेवाण करून इतर व्यक्तींची कामे केली जातात. यामुळे ग्रामरोजगार 
सेवकास प्रचंड त्रास सहन करावा लागत आहे, अशी तक्रार 30 जून रोजी जिल्हाधिकाऱ्यांकडे केली आहे.जुलैच्या पहिल्या आठवड्यात तीन दिवस रात्रीच्या बारा वाजता व सकाळी सहा 
वाजता बसून खासगीरीत्या पाणंद रस्त्याची मस्टर काढली गेली.विशेष म्हणजे काहींची तर 26 ला मस्टर संपले की नवीन मस्टर 27 ला निघते,याची चौकशी होणे गरजेचे आहे.असल्याचे 
ग्रामरोजगार सेवकांनी केलेल्या तक्रारीत म्हटले होते.

भाजपाने दिलेला रास्ता रोकोचा 
इशारा म्हणजे राजकीय स्टंटबाजी

माळशिरस : तालुक्यातील पिलीव  येथील अहील्या 
चौकातील रस्त्याचे काम गेल्या चार वर्षापासुन रखडलेले 
आहे.यासाठी पिलीव शहर भाजपच्या वतीने सदर रस्त्याचे 
काम त्वरीत पुर्ण व्हावे म्हणून १ ऑगस्ट  रोजी रास्ता रोको 
करणार असल्याचे निवेदनाद्वारे प्रसिध्दीपत्रक काढले आहे.
यावर विरोधी नागरी आघाडीच्या वतीने हा रास्ता रोको ही 
केवळ राजकीय स्टंटबाजी असुन गल्ली ते दिल्ली यांची 
सत्ता असताना यांनी गेल्या चार वर्षात रास्ता रोको का केला 
नाही.असा आरोप केला आहे.नागरी आघाडीने अहील्या 
चौकातील रखडलेले रस्त्याचे काम पुर्ण करावे म्हणून 
एम.एस.आर.डी.सी पुणे, रोडवेज‌ कंपनी,माळशिरस 
तहसीलदार, प्रांताधिकारी,पोलीस निरीक्षक  माळशिरस 
यांना २०/६/२०२२ रोजी लेखी निवेदन देऊन आंदोलनाचा 
इशारा दिला होता.त्यांनतर सदरच्या कंपनीने पुलाचे काम व 
इतर काम पुर्ण केले आता फक्त रस्ता व गटारीचे काम अपुर्ण 
आहे.त्यासाठी आम्हाला  सदरच्या नवीन काम दिलेल्या  

कंपनीने फक्त  दहाच दिवसात  सदरचे काम पुर्ण करण्याचे 
आश्वासन  दिले असल्याचे नागरी आघाडीचे आध्यक्ष 
अरीफखान पठाण यांनी माध्यमांशी बोलताना सांगितले.
सदरचे काम होणार आहे हे लक्षात येताच सत्ताधारी पार्टीने 
याचे श्रेय नागरी आघाडीला जाईल या भितीने आंदोलनाचा 
इशारा दिला आहे.गेली तिन चार वर्षे याठिकाणी  इस्टीमेट 
मध्ये पुल नसताना पुल व्हावा अशी  मागणी करीत यांनीच 
काम रखडविले आहे.आणि आता निवडणूक जवळ आली 
आहे म्हणून आंदोलनाची स्टंट बाजी  करीत आहेत असाही 
माजी सरपंच अमोल मदने यांनी आरोप केला.गटारीचे पाणी 
चौकातील विहरीत सोडले आहे. त्यामुळे दुर्गंधी सुटली आहे. 
धुळीचे साम्राज्य पसरले आहे. याचा नागरिकांना प्रचंड त्रास  
सहन करावा लागत असुन सत्तेत असतानाही काहीच केले 
नसल्याचे संग्राम पाटील यांनी बोलून दाखविले.  यावेळी 
नानासाहेब देशमुख,जिवन गुरव, संतोष बगाडे, कुमार 
भैस,कल्याण जावळे, शिवराज पुकळे, विजय पिसे, कुमार 
लोखंडे,वैभव  पिसे, मोहन करांडे, अजय खुर्द, अक्षय वगरे, 
संजय रोकडे इत्यादी मान्यवर उपस्थित उपस्थितीत होते.

आधुनिक केसरी न्यूज  

धुळे : तालुक्यातील संघटनात्मक नेमणूकीनंतर 
तालुक्यातील फागणे, मुकटी, निमडाळे, 
कुसूंबा, आर्वी जिल्हा परिषद गटात तसेच 
नवलाणे, उडाणे, सडगांव या ठिकाणी 
शिवसेना संपर्क प्रमुख  अशोक धात्रक यांच्या 
प्रमुख उपस्थितीत जिल्हा परिषद गटनिहाय 
बैठका घेण्यात आल्या.

त्यात उपतालुका प्रमुख, प्रमुख उपस्थिती 
होती. विभाग प्रमुख, उपविभाग प्रमुख, शाखा 
प्रमुख, यांची शिवसैनिकांना मार्गदर्शन करतांना 
शिवसेना जिल्हा संपर्क प्रमुख अशोकधात्रक 
यांनी सांगितले महाराष्ट्रातील राजकीय 
परिस्थिती बघता शिवसेनेच्या ४० गद्दाराबद्दल 
सामान्य जनतेत प्रचंड नाराजी असून शिवसेना 
पक्ष प्रमुख मा. उध्दवसाहेब ठाकरे यांनी कोरोना 
काळात महाराष्ट्रातील जनतेची जी सेवा केली 
त्याबद्दल फार सहानुभूती जनतेच्या मनात आहे. 
या गद्दारांबरोबर फक्त मुटभर धंदेवाईक मंडळी 
गेली असून सामान्य शिवसैनिक हा शिवसेना 
प्रमुख मा. बाळासाहेब ठाकरे यांच्या विचारांनी 
भारावलेला आहे व तो आजही मा. उध्दवसाहेब 
ठाकरे यांच्या पाठीशी खंबीरपणे उभा आहे असे 
ह्या ठिकाणी सांगितले.

या वातावरणामुळेच भाजपाला ईडीचा 
वापर करुन पक्षच पळवून नेण्याचे प्रकार 
करावे लागत आहे. भाजप शिवसेनेतील गद्दार, 
काही अपक्ष सोबत असल्यावरही आपल्याला 
या महाराष्ट्रात यश मिळू शकत नाही हे लक्षात 

आल्यावर राष्ट्रवादी काँग्रेसला पळवून त्यांना 
त्यांचे सोबत घ्यावे लागले आहे. परंतु तरीही 
राष्ट्रवादीचे सर्वोच्च नेते मा. शरद पवार 
ज्या जोमाने कामाला लागले ते बघुन यांना 
त्यांचे समोर नतमस्तक व्हावे लागत आहे. 
यावरुन महाराष्ट्रातल्या जनतेचा कल कुठल्या 
दिशेने आहे हे लक्षात येते. आपण आपल्या 
तालुक्यात संघटनेची बांधणी जोमाने करावी, 
जनसामान्यांची संपर्क असणारा महत्वाचा 
घटक म्हणजे गटप्रमुख (बुथप्रमुख) यांची 
लवकर नेमणूक करावी अशा सुचना त्यांनी 
शिवसैनिकांना दिल्या. या सर्व बैठकांना 
शिवसेना संपर्क प्रमुख मा. अशोकजी धात्रक 
यांचेसह नंदुरबार जिल्हा संपर्क प्रमुख मा. आ. 
प्रा. शरद पाटील, सहसंपर्क प्रमुख हिलाल 
माळी, जिल्हा प्रमुख अतुलभाऊ सोनवणे, 
उपजिल्हा प्रमुख कैलास पाटील, माजी विरोधी 
पक्षनेते नरेंद्र परदेशी, तालुका प्रमुख बाबाजी 
पाटील, जनार्दन मासुळे, माजी तालुका प्रमुख 
नाना वाघ, तुषार भामरे, विलास आण्णा चौधरी, 

विश्वनाथ सोनवणे, देवराम माळी, आधार 
हाके, अमोल ठाकरे यांनी मार्गदर्शन केले.

मुकटी येथे शेतकरी बांधवांची भेट घेत 
शिवसेना संपर्क प्रमुख मा. अशोकजी धात्रक 
यांनी शेतीच्या बांधावर जावून कपाशी या 
पिकावर आलेल्या रोगाची पहाणी केली. तसेच 
नवलाणे येथे शेतकरी बांधवांना ५० टक्के 
अनुदानात लोखंडी पत्रे व इतर साहीत्य वाटप 
केले. सदर बैठकांना मुकटी येथे प्रविण साळूंखे, 
दिलीप चव्हाण, सुवालाल देसले, पिंटू सरग, 
आनंदा पारखे फागणे येथे धनराज पाटील, 
विक्रम पाटील, भोला पाटील, हेमराज पाटील, 
सुनिल पाटील, हर्षल पाटील तर उडाणे येथे 
अविनाश शेलार, राजेंद्र पाटील, किरण थोरात, 
भरत नवसारे, सुनिल माळी नवलाणे येथे गितेश 
पाटील, एकनाथ सुर्यवंशी, विठ्ठल जाधव, आर्वी 
येथे किशोर देवरे, भगवान घोरपडे, सडगांव 
येथे शरद पाटील, अशोक गवळी, युवराज 
झाल्टे, विक्रम मासुळे, रामकृष्ण पदमर आदी 
प्रमुख पदाधिकारी उपस्थित होते.

धुळे तालुक्यात उ.बा.ठा. शिवसेनेची बांधणी करा
महाराष्ट्रातील जनता शिवसेनेच्या पाठीशी : अशोक धात्रक

